
Cᕿᒃᓵᖕᓂᖅ ᐊᒥᓱᓂᑦ ᐱᔾᔪᑎᓕᒃ, ᓇᖕᒥᓂᖅ ᐅᒃᐱᕆᔭᑦᑎᖕᓂᑦ ᐃᓅᑦ ᒫᓐᓇ
ᐊᒃᓱᕈᕐᓇᖅᑐᒃᑰᕐᓂᖕᒐᓂᓪᓘᓐᓃᑦ. ᕿᒃᓵᖕᓂᕐᒧᑦ ᐃᒃᐱᖕᓂᐊᓃᑦ ᐊᒃᓱᕈᕐᓇᕈᓐᓇᖅᑐᑦ, ᐊᓂᒍᐃᓇᓱᓂᕐᓗ
ᖃᐅᑕᒫᑦ ᐱᔭᕐᓂᖕᒋᑦᑐᑦ. ᑐᑭᓯᓇᑦᑎᐊᖅᑐᓂᒃ ᑐᑭᒧᐊᒍᑎᒃᓴᖅᑕᖃᖖᒋᑦᑐᖅ ᕿᒃᓵᕐᓇᖅᑐᒃᑰᖅᑐᓂ.
ᐊᑐᓂ ᐃᓄᐃᑦ ᕿᒃᓵᒍᑎᒋᔭᖃᕐᓂᐊᖅᑐᑦ ᓇᖕᒥᓂᖅ.

ᕿᒃᓵᖕᓂᖅ ᐊᒃᑐᐃᔪᓐᓇᖅᑐᖅ ᐊᒥᓱᓂᒃ ᐃᓅᓯᑦᑎᓐᓂ: ᑭᓇᐅᓂᑦᑎᓐᓂᒃ, ᑎᒥᒃᑯᑦ ᖃᓄᐃᒍᑎᑦᑎᓐᓂᒃ,
ᐱᓕᕆᐊᒃᓴᑦᑎᓐᓂᒃ ᑲᒪᒋᔭᒃᓴᑦᑎᓐᓂᒃ, ᐃᓅᖃᑎᖃᕐᓂᑦᑎᓐᓂᒃ, ᐅᒃᐱᕆᔭᑦᑎᓐᓂᒃ,
ᐱᓕᕆᑦᑎᐊᕈᓐᓇᕐᓂᑦᑎᓐᓂᒃ, ᐃᒻᒥᓂᒃ ᐃᒃᐱᒍᓱᖕᓂᑦᑎᓐᓂᒃ, ᐊᑦᑕᕐᓇᖅᑕᐃᓕᒪᓂᑦᑎᓐᓂᒃ,
ᐊᒃᑐᐊᓂᑦᑎᓐᓂᒃ, ᐱᔪᓐᓇᕐᓂᑦᑎᓐᓂᒃ, ᐅᒃᐱᕆᔪᓐᓇᕐᓂᑦᑎᓐᓂᒃ, ᐱᔾᔪᑎᓂᒃ, ᑐᑭᓂ, ᐊᓯᖕᒋᓐᓂᓪᓗ.
ᕿᒃᓵᖕᓂᒃᑰᖅᑎᓪᓗᑕ ᐱᐅᔪᒃᑰᕈᓐᓇᖅᑐᒍ ᐱᐅᖖᒋᑦᑐᒃᑯᓪᓗ ᐃᓅᓯᕗᑦ ᐊᓯᔾᔨᖅᐸᓪᓕᐊᑎᓪᓗᒍ.
ᐋᖅᑭᒃᓯᒪᔪᖅᑕᖃᖖᒋᑦᑐᖅ ᖃᓄᑎᒋᐅᔪᓐᓇᕐᓂᖕᒐ ᐱᓇᓱᐊᕈᓯᒐᓚᓐᓅᕈᓐᓇᖅᑐᖅ, ᑕᖅᑭᒐᓴᓐᓅᕈᓐᓇᖅᑐᖅ,
ᐅᕝᕙᓘᓐᓃᑦ ᐊᕐᕌᒍᒐᓴᖕᓄᑦ ᐊᒻᒪᓗ ᐊᒃᑐᖅᑕᐅᔪᓐᓇᖅᑐᒍ ᕿᑲᕐᓇᐅᓕᕌᖕᒐᑦ, ᓇᓪᓕᐅᓐᓂᖅᓯᐅᕕᒃᑯᑦ,
ᐊᒻᒪᓗ ᐃᓅᓯᑦᑎᓐᓂᒃ ᓱᔪᖃᖅᑎᓪᓗᒍ. ᑭᓯᐊᓂ ᕿᒃᓵᖕᓂᖅ ᐊᒃᓱᕈᕐᓇᖖᒋᓐᓂᖅᓴᐅᓕᓲᖅ
ᖃᖕᒐᖖᒍᖅᐸᓪᓕᐊᑎᓪᓗᒍ.

ᑕᒪᓐᓇ ᐊᑐᖅᑕᐅᒐᔪᒃᑐᖅ ᐊᑐᖅᑕᐅᔭᕆᐊᖃᖅᑐᓂᓗ ᐱᓐᓇᕆᔭᑦᑎᔭᕗ ᑕᕝᕙᐅᒍᓐᓃᖅᑎᓪᓗᒍ.
ᖃᓄᐃᔾᔪᑎᖃᕐᓂᖅ ᐆᒻᒪᑎᒃᑯᑦ ᐊᒃᑐᐃᓲᖕᒍᕗᖅ ᐃᓅᓯᑦᑎᓐᓂᒃ. ᕿᒃᓵᖕᓂᖅ ᓴᖅᑭᒍᓐᓇᖅᑐᖅ
ᐊᔾᔨᒌᖖᒋᑦᑐᒃᑯᑦ ᐃᓚᖖᒐᓚᐅᖅᑎᓪᓗᑕ, ᓇᒡᓕᒋᔭᑦᑎᓐᓂᑐᐊᖕᒍᖖᒋᑦᑐᖅ ᐃᓚᖖᒐᓚᐅᖅᑎᓪᓗᑕ:

ᑎᒍᐊᖅ ᓂᕐᔪᑎ ᑐᖁᒃᐸᑦ, ᕿᒃᓵᒃᐸᒃᐳᒍᑦ.
ᑭᓇᑐᐃᓐᓇᖅ ᓇᒡᓕᒋᔭᕗ ᕿᒪᐃᒃᐸᑦ, ᕿᒃᓵᒃᐸᒃᐳᒍᑦ.
ᐱᒻᒪᕆᐅᒋᔭᑦᑎᓐᓂᒃ ᐊᖅᓵᖅᑕᐅᔭᕌᖕᒐᑦᑕ, ᕿᒃᓵᒃᐸᒃᑐᒍᑦ.
ᖃᓄᐃᓐᓂᐅᔪᓂᑦ ᐊᑲᐅᒋᔭᑦᑎᓐᓂ ᐊᓯᔾᔨᖅᐸᑦ, ᕿᒃᓵᒃᐸᒃᐳᒍᑦ.

ᕿᒃᓵᖕᓂᖅ ᐃᓱᒪᒋᔭᕗᑦ ᐃᒃᐱᖕᓂᐊᓂᕗᑦ ᐃᓗᒃᑯᑦ, ᐃᓚᐃᓕᕿᓂᖅ ᓴᖅᑭᑕᕗᑦ ᕿᒃᓵᖕᓂᖅ.
ᐃᓚᐃᓕᕿᓂᖅ ᕿᐊᓂᖅ, ᐅᖃᓪᓚᐅᓯᖃᕐᓂᖅ ᐊᓯᐅᔨᔭᑦᑎᓐᓂᑦ, ᑎᑎᕋᕐᓂᖅ ᖃᐅᑕᒫᖅᓯᐅᑎᒃᑯᑦ,
ᐅᖃᓪᓚᖃᑎᖃᕐᓂᖅ ᐃᖅᑲᐅᒪᔭᑦᑎᓐᓂᑦ, ᐊᒻᒪᓗ ᐅᓂᒃᑳᕐᓂᖅ. ᐊᓯᖕᒋᑦ ᐃᓚᐃᓕᕿᓂᐅᔪᑦ ᓲᕐᓗ
ᑐᒃᓯᐊᕐᓂᖅ, ᓴᓇᓂᖅ, ᐃᓚᒋᔭᐅᓂᖅ ᖁᕕᐊᓲᑎᖃᕐᓂᕐᒧᑦ, ᐃᓚᒋᔭᐅᑎᓂᕐᓗ ᐃᑲᔪᖅᑐᖅᑐᓂᑦ
ᑲᑎᖖᒐᐅᖅᑐᓂᑦ. ᐃᓚᓕᕿᓂᖅ ᐃᒫᖕᒍᔪᖅ, ᖃᖕᒐᖖᒍᖅᐸᓪᓕᐊᑎᓪᓗᒍ ᒪᒥᓴᖅᐸᓪᓕᐊᓂᐅᔪᖅ.
ᐆᒻᒪᕆᑦᑎᐊᖅᑐᒃᑯᒡ ᓱᓕᑦᑎᐊᕐᓂᒃᑯᓪᓗ ᐃᓚᐃᓕᕿᓂᒃᑯᑦ ᓂᕆᐅᖕᓂᖅᑖᒃᑲᓐᓂᖅᐸᒃᑐᒍ ᑐᑭᓕᖕᓂ.

ᑭᓲᖕᒪᑦᕿᒃᓵᖕᓂᖅ?ᑭᓲᖕᒪᑦᕿᒃᓵᖕᓂᖅ?

ᖃᓄᖅ ᐊᔾᔨᒌᖖᒋᑎᒋᕚᑦ ᕿᒃᓵᖕᓂᖅ ᐊᒻᒪᓗ ᐃᓚᐃᓕᕿᓂᖅ?ᖃᓄᖅ ᐊᔾᔨᒌᖖᒋᑎᒋᕚᑦ ᕿᒃᓵᖕᓂᖅ ᐊᒻᒪᓗ ᐃᓚᐃᓕᕿᓂᖅ?



ᕿᒃᓵᖕᓂᖅ, ᖁᕕᐊᓇᖖᒋᒃᑲᓗᐊᖅᑐᓂ, ᐱᔾᔪᑎᖃᓪᓚᕆᒃᑐᖅ.
ᐅᔾᔨᕐᓇᖅᓯᑎᑦᑎᕙᒃᑐᖅ ᑎᒥᒃᑯᑦ, ᐃᓱᒪᒃᑯᑦ, ᐃᓅᖃᑎᒌᖕᓂᒃᑯᑦ,
ᐃᒃᐱᒋᔭᒃᑯᑦ, ᐃᓕᖅᑯᓯᒃᑯᓪᓗ ᖃᓄᐃᔾᔪᑎᖃᓕᕐᓂᕐᓂᒃ ᐅᕙᑦᑎᓐᓂᒃ
ᐃᑲᔪᖅᐸᒃᑐᓂᒃ ᓱᖕᒋᐅᑎᓂᕐᒥᒃ, ᐆᒪᔪᓐᓇᕐᓂᕐᒥᒃ, ᐃᓕᑦᑎᕙᓪᓕᐊᓂᕐᒥᒡᓗ
ᑭᖕᒍᓂᖕᒐᒍᑦ ᐊᓯᐅᓚᐅᖅᑎᓪᓗᑕ. ᐃᓕᒋᐊᖃᖅᑐᒍᑦ ᓄᑖᓂᒃ
ᐊᑐᕈᓐᓇᖅᑕᑦᑎᓐᓂᒃ ᒪᑭᑕᔪᓐᓇᕐᓂᕐᒥᒃ ᓂᕆᐅᒋᔭᐅᔪᓂᐅᖖᒋᑦᑐᖅ
ᐱᔪᒥᒋᔭᐅᖖᒋᑦᑐᓂᓪᓘᓐᓃᑦ ᐃᓄᖕᓂᒃ. ᐃᓗᕕᖅᓯᐅᖅᑐᑦ ᑲᑎᓲᖕᒍᔪᑦ
ᐃᑲᔪᖅᑐᖅᑐᑦ ᓄᓇᓕᖕᓂᒃ ᐃᓚᖖᒐᖅᑐᖃᓚᐅᖅᑎᓪᓗᒍ
ᓴᖖᒋᒃᑎᒋᐊᖅᑎᑦᑎᕙᒃᑐᖅ ᐃᓅᖃᑎᒌᓂᑦ. ᐃᒫᖕᒍᖕᒑᖅᑐᒐᓗᐊᖅ,
ᕿᒃᓵᖕᓂᖅ ᐱᔾᔪᑎᖃᖅᐳᖅ ᕿᒃᓵᖕᓇᖅᑐᒥᒃ ᖃᕋᓴᕗᑦ ᐊᓯᔾᔨᕈᓐᓇᕐᓂᐊᕐᒪᑦ
ᐃᑲᔪᖅᑕᐅᑎᓪᓗᑕ ᐊᓯᑦᑎᓐᓄᑦ. ᑕᒪᓐᓇ ᐅᕙᑦᑎᓐᓂᒃ ᐃᑲᔪᖅᐸᒃᑐᖅ
ᓯᕗᒻᒧᐊᒃᐸᓪᓕᐊᑎᓪᓗᑕ ᐃᓚᖖᒐᓚᐅᖅᑎᓪᓗᑕ ᑐᑭᖃᑦᑎᐊᖅᑐᒃᑯᑦ.

ᖃᓄᖅ ᖃᓂᒋᑎᒋᓚᐅᕐᒪᖕᒑᖅᐱᐅᒃ 
ᖃᓄᖅ ᖃᓄᐃᖖᒋᑦᑎᐊᖃᑎᒋᓚᐅᕐᒪᖕᒑᖅᐱᐅᒃ
ᐃᓅᔪᓐᓃᓚᐅᖅᑐᖅ
ᐊᑲᐅᖖᒋᓕᐅᕈᑎᖃᓚᐅᕈᕕ ᐊᐃᑉᐸᕇᖕᓂᒃᑯᑦ
ᓂᐅᓇᖖᒋᑦᑐᒃᑰᓚᐅᖅᐸᑦ ᐅᕝᕙᓘᓐᓃᑦ ᐃᓅᔪᓐᓃᖅᐸᓪᓕᐊᕋᔮᒃᑐᓂ
ᖃᓄᖅ ᐃᓅᔪᓐᓃᕐᓂᖕᒐ (ᓲᕐᓗ, ᐋᓐᓂᐊᓪᓗᓂ, ᐱᓂᕐᓗᒃᑐᓂ,
ᐃᒻᒥᓃᕐᓂᒃᑯᓪᓘᓐᓃᑦ)
ᐃᓅᔪᓐᓃᓚᐅᖅᑑᑉ ᐊᕐᕌᒍᖕᒐ
ᐃᑲᔪᖅᑐᐃᓂᕆᓚᐅᖅᑕᖕᒐ ᐃᓕᖕᓄᑦ
ᖃᔅᓯᐅᓂᖕᒋᑦ ᐊᒻᒪᓗ ᖃᓄᐃᑦᑑᓂᖕᒋᑦ ᖃᐅᔨᓯᒪᔭᑎᑦ
ᐃᓅᔪᓐᓃᖅᑐᖃᖅᑎᓪᓗᒍ
ᐃᓕᓯᒪᔭᑎᑦ ᐃᓅᔪᓐᓃᖅᑐᖃᖅᑎᓪᓗᒍ ᐃᓅᓯᖕᓂ
ᐅᒃᐱᕆᔭᑎᑦ ᐃᓅᔪᓐᓃᕐᓂᕐᒧᑦ
ᐊᓯᖕᒋᑦ ᐊᒃᓱᕈᕐᓇᖅᑐᖅᓯᐅᕈᑎᒋᔭᑎᑦ ᐃᓅᔪᓐᓃᖅᑐᖃᖅᑎᓪᓗᒍ

ᖃᓄᐃᒻᒪᑦ ᕿᒃᓵᒃᐸᒃᐱᑕ?ᖃᓄᐃᒻᒪᑦ ᕿᒃᓵᒃᐸᒃᐱᑕ?

ᐊᔾᔨᒌᖖᒋᑦᑐᑦ ᐊᒃᑐᐃᔪᓐᓇᖅᑐᑦ ᕿᒃᓵᖕᓂᑦᑎᓐᓂᐊᔾᔨᒌᖖᒋᑦᑐᑦ ᐊᒃᑐᐃᔪᓐᓇᖅᑐᑦ ᕿᒃᓵᖕᓂᑦᑎᓐᓂ



ᐃᓚᖖᒐᕐᓂᖅ ᕿᒃᓵᓕᕈᑕᐅᔪᓐᓇᓪᓚᕆᒃᑐᖅ. ᐃᓅᔪᓐᓃᖅᑐᑦ ᓂᕆᐅᓇᖖᒋᑦᑐᒃᑯᑦ, ᖁᐊᖅᓵᕐᓇᖅᑐᑦ,
ᐅᕝᕙᓘᓐᓃᑦ ᓂᕆᐅᓇᖖᒋᑦᑐᑦ (ᓲᕐᓗ ᐃᒻᒥᓃᖅᑐᖃᖅᑎᓪᓗᒍ) ᐱᔭᕐᓂᖖᒋᑦᑐᒃᑯᑦ ᕿᒃᓵᖕᓂᒃᑰᕐᓇᖅᑐᑦ.
ᐃᒻᒥᓅᖕᒐᔪᑦ ᐱᔾᔪᑕᐅᔪᑦ, ᓲᕐᓗ ᐃᓱᒪᒃᑯᑦ ᐋᓐᓂᐊᖃᑦᑕᖅᓯᒪᓂᑰᓗᓂ, ᐅᕝᕙᓘᓐᓃᑦ ᐊᒃᓱᕈᖅᑎᑕᐅᓂᑯᑦ
ᐊᐃᑉᐸᒥᓄᑦ ᐃᓅᔪᓐᓃᖅᓯᒪᔪᒧᑦ, ᐱᔭᕐᓂᖖᒋᑦᑐᐊᓗᒃᑰᕈᓐᓇᖅᑐᑦ.

ᐱᔭᕐᓂᖖᒋᑦᑐᒃᑯᑦ ᕿᒃᓵᕐᓇᖅᑐᒃᑰᕐᓇᖅᑐᖅ ᐱᕕᑦᑐᓂ ᕿᒃᓵᓐᓇᖅᑐᖅ ᐊᓂᒍᕈᓐᓇᐃᓪᓕᔭᕌᖕᒐ. ᑖᒃᑯᐊ
ᖃᐅᔨᒪᓇᕈᑎᑦ, ᐱᔭᕐᓂᖖᒋᑦᑐᒃᑰᖅᑐᓂ ᕿᒃᓵᖕᓂᖅ ᐊᕐᕌᒍᒐᓴᖕᓅᑦ ᐊᑐᕈᓐᓇᖅᑐ ᐃᓚᖖᒐᓚᐅᖅᑐᓂ
ᓇᒡᓕᒋᔭᒥᒃ ᐱᓪᓚᑦᑖᖕᒍᖅᑰᔨᓇᓂ ᐊᒻᒪᓗ ᐃᓱᒪᓇᖖᒋᑦᑑᓪᓗᓂ. ᐅᖕᒐᐃᓐᓇᑐᐃᓐᓇᕆᐊᖃᖅᑐᑎᑦ
ᐃᓅᔪᓐᓃᖅᓯᒪᔪᒧᑦ ᐊᒻᒪᓗ ᐸᓯᔭᒃᓴᐅᖅᑰᔨᓗᑎᑦ ᐱᔭᕐᓂᖖᒋᑦᑐᒃᑰᓕᕐᓗᑎᓪᓗ ᓯᕗᒧᐊᒐᓱᒋᐊᒃᓴᖅ.
ᖁᐊᖅᓵᖅᓯᒪᓂᖅ ᐃᓅᔪᓐᓃᑲᓪᓚᒃᑐᒧᑦ ᓇᓗᓇᐃᖅᓯᔪᓐᓇᖅᑐᖅ ᐃᓅᖅ ᐊᓯᔾᔨᑳᓪᓚᖕᓂᖕᒐᓄᑦ. ᐃᒻᒥᓂᒃ
ᐊᐱᖅᓱᓕᕐᓇᖅᑐᖅ, ᐊᓯᒥᓗ, ᐅᒃᐱᕆᔭᒥᒃ, ᐊᒻᒪᓗ ᓄᓇᕐᔪᐊᓕᒫᒥᑦ. ᐃᓄᐃᑦ ᖃᓄᐃᒍᑎᖃᖅᐸᒃᑐᑦ
ᐃᒻᒥᓂᒃ ᐊᑐᖅᑕᒥᓂᒃ, ᒪᓕᒃᑐᒋᑦ ᐃᒻᒥᒃᑯᑦ ᕿᓄᐃᓵᕈᓐᓇᕐᓂᖕᒋᑎᒍᑦ ᐊᔪᖖᒋᑕᖕᒋᑎᒍᑦ,
ᐊᑐᖅᓯᒪᔭᖕᒋᑎᒍᑦ, ᐊᒻᒪᓗ ᐃᓕᖅᑯᓯᖕᒋᑎᒍᑦ. 

ᐃᒃᐱᒋᔭᑎᑦ ᓴᖖᒋᓂᖅᓴᐅᑐᐃᓐᓇᕆᐊᓖᑦ ᓇᒡᓕᒋᔭᐃᑦ ᐃᓅᔪᓐᓃᖅᑐᖅ ᑕᑯᓐᓈᕐᓂᕈᕕᐅᒃ ᐅᕝᕙᓘᓐᓃᑦ
ᓇᓂᓐᓂᕈᕕᐅᒃ ᐃᓅᔪᓐᓃᖅᓯᒪᓕᖅᑎᓪᓗᒍ. ᐱᒻᒪᕆᐅᕗᖅ ᐃᖅᑲᐅᒪᓗᑎᑦ ᐸᓯᔭᔅᓴᐅᖖᒋᓐᓇᕕᑦ
ᐊᑐᕈᒪᔭᖕᒋᓐᓄᑦ. ᐃᑲᔪᖅᑎᒃᓴᖅᓯᐅᕆᑦ ᐅᖃᖃᑎᒃᓴᒥᑦ.

ᐃᒻᒥᓃᖅᑐᖃᓚᐅᖅᑎᓪᓗᒍ ᓄᒫᓱᓕᒐᔪᒃᑐᑦ, ᐃᓱᒪᓕᑐᐃᓐᓇᕆᐊᖃᖅᑐᑎᓪᓗ ᐃᒻᒥᓃᕐᓂᕐᒥᒃ. ᐃᓄᐃᑦ
ᐃᓱᒪᑦᑎᐊᕈᓐᓃᓲᖕᒍᒻᒪᑕ ᐊᒻᒪᓗ ᐋᓐᓂᐊᖅᑰᔨᓕᖅᑐᑎᑦ, ᓂᖖᒐᐅᒪᓪᓗᑎᒃ, ᐊᒻᒪᓗ ᕿᒃᓵᓕᖅᑐᑎᑦ,
ᑲᖖᒍᓱᓕᖅᑐᑎᑦ, ᐸᓯᔭᒃᓴᐅᖅᑰᔨᓕᖅᑐᑎᑦ ᐊᒻᒪᓗ ᑲᖖᒍᑎᓕᒪᓪᓗᑎᑦ, ᐅᕝᕙᓘᓐᓃᑦ
ᐃᒃᐱᖕᓂᐊᓂᖃᖖᒋᑦᑎᐊᒻᒪᕆᒃᑐᑎᑦ. ᐃᓄᐃᑦ ᐃᓱᒪᒃᓴᖅᓯᐅᑦᑎᐊᕈᓐᓇᐃᓪᓕᓲᑦ
ᓯᓂᒍᓐᓇᑦᑎᐊᕈᓐᓃᖅᑐᑎᓪᓗ, ᐃᒻᒥᓂᓗ ᐅᔾᔨᕆᔪᓐᓇᕆᓪᓗᑎᑦ ᐅᑎᕐᕕᖃᖃᑦᑕᕐᓂᖕᒋᓐᓂᑦ
ᖃᓄᐃᓚᐅᖅᑎᓪᓗᒋᑦ ᐃᓱᒪᒥᒍᑦ. ᐃᓛᓐᓂᒃᑯᑦ ᐃᓄᐃᑦ ᐊᒃᑐᖅᑕᐅᓗᐊᖅᑕᐃᓕᒪᔫᑦ. 

ᐱᓇᓱᐊᕈᓯᒐᓚᖕᓂᒃ, ᑕᖅᑭᒐᓴᖕᓂᒃ ᐊᕐᕌᒍᒐᓴᖕᓂᓪᓘᓐᓃᑦ ᐃᒻᒥᓃᖅᑐᖃᓚᐅᖅᑎᓪᓗᒍ, ᐃᓚᖕᒋᑦ ᐃᓄᐃᑦ
ᓯᓐᓇᑦᑐᑲᒻᒪᓲᑦ ᐊᒻᒪᓗ ᐅᑎᕐᕕᖃᑲᐃᓐᓇᖅᑐᑎᑦ, ᐃᓱᒪᓗᐊᖅᑐᑎᑦ ᐃᒻᒥᓃᖅᑐᖃᓚᐅᖅᑎᓪᓗᒍ,
ᐃᒻᒥᓂᒃ ᐸᓯᓕᐃᖅᑐᑎᒃ ᐊᓯᒥᖕᓂᓗ, ᐱᓕᕆᔪᓐᓇᐃᓪᓕᓪᓗᑎᓪᓗ ᐱᓕᕆᐊᒃᓴᕋᓚᐅᒥᓂᑦ. ᐃᓚᒌᑦ
ᐊᑲᐅᖖᒋᓕᐅᕈᑎᑖᒃᑲᓐᓂᑐᐃᓐᓇᕆᐊᓖᑦ ᐃᒃᐱᒍᓱᓗᐊᒧᑦ ᐊᒻᒪᓗ ᐊᔾᔨᒌᖖᒋᑦᑐᓂᒃ ᕿᒃᓵᖕᓂᖃᖅᑐᑎᒃ.
ᑕᕝᕙᓂᑦᑕᐃᓐᓇᖅ ᐃᓚᒌᑦ, ᐃᓄᐃᑦ ᕿᒃᓵᓐᓂᐊᖅᑐᑦ, ᖃᓄᐃᓐᓂᖃᓕᕐᓗᑎᑦ ᐊᔾᔨᒌᖖᒋᑦᑐᓂᒃ. 

ᐱᔭᕐᓂᖖᒋᑦᑐᖅ ᕿᒃᓵᖕᓂᖅᐱᔭᕐᓂᖖᒋᑦᑐᖅ ᕿᒃᓵᖕᓂᖅ

ᐃᓅᔪᓐᓃᑳᓪᓚᒃᑐᖃᖅᑎᓪᓗᒍᐃᓅᔪᓐᓃᑳᓪᓚᒃᑐᖃᖅᑎᓪᓗᒍ



ᑕᐃᒫᒃ ᑐᓴᕋᕕᐅᒃ ᑕᐃᒫᖕᒍᔪᖅ: ᐊᑕᐅᑦᑎᒃᑯᑦ ᐊᒥᓱᓄᑦ ᕿᒃᓵᒃᑐᖅ. ᑕᐃᒪᐃᒐᔪᖕᓂᖅᓴᐅᔪᖅ
ᐃᓱᒪᒋᓪᓗᒍ, ᐃᓄᑑᖖᒋᓚᑎᑦ. ᕿᒃᓵᓗᐊᓕᕐᓇᕐᒪᕆᒃᑐᖅ. 
ᐊᒥᓱᓄᑦ ᕿᒃᓵᖕᓂᖅᑕᖃᓲᖕᒍᔪᖅ:

ᐊᒥᓱᓂᑦ ᐃᓅᔪᓐᓃᖅᓯᒪᔪᖃᖅᑎᓪᓗᒍ ᐱᖃᓐᓇᕆᔭᑎᓪᓘᓐᓃᑦ ᐃᓚᑎᓪᓘᓐᓃ ᖃᓂᒌᓂᑦ.
ᑲᑎᒃᑐᒋᑦ ᐃᓅᔪᓐᓃᖅᑐᑦ ᐃᓚᒌᓂ, ᓲᕐᓗ ᐊᕕᓯᒪᔪᑦ, ᐃᖅᑲᓇᐃᔮᖃᕈᓐᓃᑐᑦ, ᐱᕐᕈᓗᐊᕿᓂᖅ,
ᐅᕝᕙᓘᓐᓃᑦ ᐋᓐᓂᐊᑯᑖᓐᓂᕐᒧᑦ.
ᓂᕐᔪᑎᒥᑦ ᑎᒍᐊᖃᕐᓂᕈᕕᑦ ᐅᕝᕙᓘᓐᓃᑦ ᐊᖕᒋᕐᕋᐃᕐᓂᕈᕕᑦ.

ᐊᑕᖕᒋᖅᑐᑎᑦ ᐅᕝᕙᓘᓐᓃᑦ ᐃᓚᐃᓐᓇᖕᒋᑦ ᐊᑐᖅᐸᑕ, ᓂᕆᐅᖕᓂᖅᑕᖃᖅᑰᔨᖖᒋᑦᑐᖅ,
ᖃᓄᐊᓘᕐᓂᐊᓕᕐᒪᖕᒑᖅᐱᑦ ᐃᓱᒫᓗᓇᖅᓯᓪᓗᓂ. ᑖᒃᑯᐊ ᐊᔾᔨᒌᖖᒋᑦᑐᑦ ᐃᒃᐱᖕᓂᐊᓂᐅᔪᑦ
ᐃᓚᖖᒐᖅᑐᖃᓚᐅᖅᑎᓪᓗᒋᑦ ᐃᓚᒌᑦ ᕿᒃᓵᒃᐸᒌᖅᑎᓪᓗᒋᑦ ᐊᒃᓱᕈᓕᒃᑲᓐᓂᑐᐃᓐᓇᖃᑦᑕᖅᑐᑦ
ᐃᓚᖖᒐᒃᑲᓐᓂᕌᖕᒐᒥᑦ ᐊᓯᖕᒋᓐᓄᓪᓗ. 

ᐊᒥᓱᓄᑦ ᕿᒃᓵᒃᑐᑦ ᑐᑭᖃᕐᒥᔪᖅ ᑲᑎᓯᒪᔪᓄᑦ ᕿᒃᓵᖕᓂᖅ. ᐱᖃᓐᓇᕆᓐᓂᕈᕕᒋᑦ ᐊᑐᓂ ᐃᓅᔪᓐᓃᖅᓯᒪᔪᑦ,
ᐱᔭᕐᓂᖖᒋᑦᑐᖅ ᑲᑎᖅᓱᕋᓱᓪᓗᒋᑦ ᐃᓱᒪᒋᔭᓕᒫᑎᑦ ᐃᒋᓪᓗᒋᑦ ᕿᑐᑦᑐᒐᐅᔭᒧᑦ
ᐴᖅᓯᒪᔪᐃᓐᓇᐅᑎᓐᓇᓱᓪᓗᒋᑦ ᐊᑕᐅᑦᑎᒃᑯᑦ. ᕿᒃᓵᓂᖅ ᑕᐃᒫᖕᒍᔪᓐᓇᖖᒋᑦᑐᖅ.
ᐱᓕᕆᐊᕆᔭᕆᐊᖃᖅᑕᑎᑦ ᐊᑐᓂ ᐃᓚᖖᒐᕈᑎᒋᓯᒪᔭᓕᒫᑎᑦ ᐃᓛᒃᑯᑦ ᐊᑲᐅᓯᔪᒪᓂᕐᒧᑦ. ᐊᒥᓱᑦ
ᐃᓄᐃᑦ ᓱᕐᕋᖕᓇᖅᑐᖅᑐᓕᖅᐸᒃᑐᑦ ᐋᓐᓂᐊᔭᒥᓂᒃ ᐃᒃᐱᓐᓂᐊᔪᒪᓇᑎᑦ.

ᓄᓇᕗᒻᒥ, ᐃᒫᖕᒍᒐᔪᒃᑐᖅ, ᐃᓄᐃᑦ ᕿᒃᓵᒡᕕᑭᖃᑦᑕᕐᒪᑕ ᐅᕝᕙᓘᓐᓃᑦ ᒪᒥᕝᕕᒃᓴᖃᖃᑕᖖᒋᒻᒪᑕ,
ᐃᓅᔪᓐᓃᖅᑐᖃᒃᑲᓐᓂᓚᐅᖅᑎᓐᓇᒍ. ᐃᓚᖕᒋᑦ ᐃᓄᐃᑦ ᐃᓕᓴᖅᓯᖖᒋᑐᐃᓐᓇᕆᐊᓖᑦ
ᒪᒥᓴᕈᓐᓇᖅᓯᖖᒋᑐᐃᓐᓇᕆᐊᖃᕐᒪᑕ ᐃᒻᒥᓃᕋᑖᓚᐅᖅᑐᒧᑦ. ᓇᒡᓕᒋᔭᑦᑎᓐᓂ ᐃᓅᔪᓐᓃᖅᑐᖃᖅᐸᑦ,
ᐱᔭᕐᓂᖖᒋᐅᔭᐃᓐᓇᖅᑐᖅ. ᑭᓯᐊᓂ ᐊᒥᓲᓗᐊᖅᑐᓂ ᐃᓚᖖᒐᖅᑎᓪᓗᑕ ᕿᓚᒥᐊᓗᒃᑯᑦ,
ᕿᒃᓵᒍᑎᒃᓴᖃᓗᐊᓕᕈᓐᓇᕋᑦᑕ ᑎᒥᑦᑎᒍᑦ ᐊᒃᓱᕈᓗᐊᓕᕈᓐᓇᖅᑐᑕ ᐃᓱᒪᒃᑯᑦ ᑎᒥᒃᑯᓪᓗ. 

ᐊᒥᓱᓂᑦ ᐃᓚᖖᒐᖅᓯᒪᓂᖅ, ᖃᓕᕇᓂᒃ ᒪᒥᓴᖃᓱᒃᑐᓂ ᖁᐊᖅᓵᕈᑎᒋᓯᒪᔭᓂᑦ ᐊᒥᓱᓄᑦ
ᕿᒃᓵᒍᑎᒃᓴᖃᓗᐊᓕᕐᓇᖅᑐᖅ. ᕿᒃᓵᒍᑎᒃᓴᖃᓗᐊᕐᓂᖅ ᑐᑭᖃᖅᑐᖅ ᕿᒃᓵᖕᓂᖅ ᕿᒃᓵᕐᓂᒃᑰᕈᓐᓇᕐᓂᖅ
ᓈᒻᒪᒃᑐᒃᑯᑦ ᓇᖕᒥᓂᖅᓱᕈᓐᓇᕐᓂᕐᓗ. ᐊᒥᓲᓗᐊᖅᑐᓂ ᐃᓚᖖᒐᖅᓯᒪᓂᖅ ᐱᔭᕐᓂᖕᒋᑦᑐᐊᓘᕗᖅ
ᕿᒃᓵᓐᓂᒃᑰᑦᑎᐊᕐᓂᖅ. 

ᑭᓲᖕᒪᑦ ᐊᒥᓱᓄᑦ ᕿᒃᓵᖕᓂᖅ?ᑭᓲᖕᒪᑦ ᐊᒥᓱᓄᑦ ᕿᒃᓵᖕᓂᖅ?

ᕿᒃᓵᒍᑎᒃᓴᖃᓗᐊᕐᓂᖅᕿᒃᓵᒍᑎᒃᓴᖃᓗᐊᕐᓂᖅ



ᐱᒻᒪᕆᐅᒋᔭᑦᑎᓐᓂᑦ ᐃᓅᔪᓐᓃᖅᑐᖃᖅᑎᓪᓗᒍ ᐋᖅᑭᒃᑕᐅᓇᓱᒋᐊᑐᖖᒋᑦᑐᖅ, ᑭᓯᐊᓂ
ᐅᖃᐅᓯᐅᖕᒑᕆᐊᓕᒃ, ᐊᑐᖅᓯᒪᔭᖕᒋᑦ, ᓂᑲᓇᖅᑐᒃᑯᑦ, ᐊᖅᑯᓵᖅᑐᒃᑯᑦ. ᐊᑐᖅᑕᒃᑯᑦ ᑐᑭᑖᕋᓱᓪᓗᓂ
ᐊᑯᓂᐅᔪᓐᓇᖅᑐᖅ ᐊᒻᒪᓗ ᐱᒻᒪᕆᐅᓪᓗᓂ ᐃᓕᖕᓄᑦ ᐱᑦᑎᐊᕐᓗᑎᑦ ᐊᑐᖅᑕᒃᑰᕋᓗᐊᖅᑎᓪᓗᑎᑦ. 

ᐱᒻᒪᕆᐅᔪᖅ ᐃᖅᑲᐅᒪᓗᒍ ᕿᒃᓵᒃᑐᓂ ᐊᒥᓱᓄᑦ ᐃᓅᔪᓐᓃᖅᓯᒪᔪᓄᑦ ᐅᕝᕙᓘᓐᓃᑦ
ᐃᒻᒥᓃᖅᑐᖃᖅᑎᓪᓗᒍ ᐊᒃᓱᕈᕐᓇᖅᑐᒃᑰᕐᓇᖅᑐᖅ ᐊᔾᔨᐅᖖᒋᑦᑐᒃᑯᑦ. ᐊᑐᓂ ᐃᓄᐃᑦ
ᐊᓂᒍᐃᔪᓐᓇᖃᑦᑕᖅᑐᑦ ᐊᔾᔨᒌᖖᒋᑦᑐᒃᑯᑦ ᐊᒃᓱᕈᕐᓇᖅᑑᒐᓗᐊᒃᑯᑦ ᐊᔾᔨᒌᖖᒋᑦᑐᓂᑦ
ᐊᑐᓲᖕᒋᓐᓇᐅᒐᑦᑕ. ᐊᑯᓂᑲᓪᓚᒃ, ᐃᒃᐱᖕᓂᐊᒋᔭᒃᑯᑦ ᓈᒻᒪᖅᑰᔨᖖᒋᑦᑐᖅ, ᐊᒻᒪᓗ ᐋᖅᑭᒐᓱᒃᑲᓐᓂᕐᓂᖅ,
ᑐᑭᖃᑦᑎᐊᕐᓂᖅ, ᐊᒻᒪᓗ ᐃᓄᑑᔾᔨᓇᓱᒃᑐᓂ ᐊᔪᕐᓇᖅᑐᖅ. ᓯᕘᕋᓂᖃᑐᐃᓐᓇᕆᐊᖃᖅᑐᑎᑦ,
ᐅᐃᒻᒪᑲᐃᓐᓇᖅᐸᓪᓗᑎᑦ, ᓄᒫᓱᓪᓗᑎᑦ, ᐊᒻᒪᓗ ᐊᓯᖕᒋᓐᓂᑦ ᐱᔭᕐᓂᖖᒋᑦᑐᒃᑯᑦ ᖃᐅᑕᒫᑦ.

ᕿᒃᓵᒍᑎᖃᓗᐊᖅᑰᔨᒍᕕᑦ, ᑲᔪᖕᒋᖅᓴᖅᑕᐅᕗᑎᑦ ᐃᑲᔪᖅᑕᐅᔪᒪᓗᑎᑦ ᐊᑐᖅᓯᒪᔭᕐᓄᑦ ᐊᒻᒪᓗ
ᐃᒃᐱᒍᓱᑦᑎᐊᕐᓗᑎᑦ ᐃᓱᒪᒋᒧᑦ ᐊᔪᕈᑎᓕᖕᓄᑦ ᐃᓅᓯᓕᕆᔨᒧᑦ, ᐊᔪᕆᖅᓲᔾᔨᔪᓐᓇᕐᒪᑕ, ᐊᒻᒪᓗ
ᐃᒃᐱᒍᓱᑦᑎᐊᕈᓐᓇᖅᑐᑦ ᓈᓚᓪᓗᑎᑦ ᐊᓐᓇᐅᔭᒪᕆᐊᖃᕋᕕᑦ ᐊᒃᓱᕈᕐᓇᖅᑐᖅᓯᐅᖅᑎᓪᓗᑎᑦ. ᓄᓇᕗᒻᒥ,
ᐊᓯᔾᔨᒐᔪᒃᑐᑦ ᐃᓱᒪᓕᕆᔨᖕᒋᑦ, ᒪᒥᓴᕋᓱᒋᐊᒃᓴᖅ ᐱᔭᕆᐊᑐᓕᖅᑎᑦᑎᔪᓐᓇᖅᑐᖅ. ᐃᓛᓐᓂᒃᑯᑦ
ᖃᕆᑕᐅᔭᒃᑯᑦ ᐃᓅᓯᓕᕆᔨ ᐃᑲᔫᑎᖃᕐᓂᖅᓴᐅᔪᓐᓇᖅᑐᖅ ᑕᑯᐃᓐᓇᕈᓐᓇᕋᔭᕋᕕᐅᒃ ᐃᑲᔪᕐᓂᐊᕐᓗᓂ
ᕿᒃᓵᖕᓂᕆᔭᕐᓂᒃ ᑕᖅᑭᒐᔭᖕᓄᑦ ᐊᕐᕌᒍᓄᓪᓗ ᐊᒡᒋᖅᑐᓄᑦ.

6

ᐃᑲᔪᖅᑕᐅᓂᖅ - ᐱᔭᕐᓂᖖᒋᑦᑐᒃᑯᑦ ᕿᒃᓵᖕᓂᖅ, ᐊᒥᓱᓂᑦ ᐃᓚᖖᒐᕐᓂᖅ ᐊᒻᒪᓗ
ᕿᒃᓵᒍᑎᒃᓴᖃᓗᐊᕐᓂᖅ

ᐃᑲᔪᖅᑕᐅᓂᖅ - ᐱᔭᕐᓂᖖᒋᑦᑐᒃᑯᑦ ᕿᒃᓵᖕᓂᖅ, ᐊᒥᓱᓂᑦ ᐃᓚᖖᒐᕐᓂᖅ ᐊᒻᒪᓗ
ᕿᒃᓵᒍᑎᒃᓴᖃᓗᐊᕐᓂᖅ



ᐃᒃᐱᒋᔭᐅᒐᔪᒃᑐᑦ, ᐃᒃᐱᒋᔭᐅᔪᑦ ᐊᒻᒪᓗ ᕿᒃᓵᒃᑐᑦ ᖃᓄᐃᓂᕆᔭᐅᒐᔪᒃᑐᑦᐃᒃᐱᒋᔭᐅᒐᔪᒃᑐᑦ, ᐃᒃᐱᒋᔭᐅᔪᑦ ᐊᒻᒪᓗ ᕿᒃᓵᒃᑐᑦ ᖃᓄᐃᓂᕆᔭᐅᒐᔪᒃᑐᑦ
ᐱᒻᒪᕆᐅᕗᖅ ᖃᐅᔨᒪᓗᒋᑦ ᑖᒃᑯᐊᓕᒫᑦ ᐃᒃᐱᖕᓂᐊᓂᐅᔪᑦ, ᖃᐅᔨᔾᔪᑕᐅᔪᓐᓇᖅᑐᑦ ᐊᒻᒪᓗ
ᖃᓄᐃᓐᓂᕆᔭᑎᑦ ᐊᑐᖅᑕᐅᒐᒃᔪᒃᑐᑦ ᐃᓚᖖᒐᖅᑐᓄᑦ. ᐃᒻᒥᓂᒃ ᐃᖅᑲᐃᕙᓪᓗᑎᑦ ᐊᓯᔾᔨᖅᑐᑦ
ᐱᔭᕐᓂᖖᒋᒃᑲᓗᐊᖅᑎᓪᓗᒋᑦ, “ᑐᑭᖃᕈᓐᓃᓕᖖᒋᑦᑐᑎᑦ” ᐊᒻᒪᓗ ᓈᒻᒪᒃᑐᑦ ᑖᒃᑯᐊ
ᖃᓄᐃᑦᑐᖃᖅᑎᓪᓗᒍ. ᕿᒃᓵᖕᓂᒃᑰᖅᑐᓂ ᓄᒫᓱᓐᓇᖅᑐᖅ, ᓂᖖᒐᐅᒪᓂᖃᕐᓇᖅᑐᖅ,
ᐃᓄᑑᖅᑯᔨᓕᕐᓇᖅᑐᖅ, ᐊᓯᖕᒋᓐᓂᓪᓗ ᐋᓐᓂᐊᓇᖅᑐᓂᒃ ᐃᒃᐱᖕᓂᐊᓂᒃᑯᑦ. ᑭᓯᐊᓂ, ᕿᒃᓵᖕᓂᖅ
ᐃᑲᔫᑎᖃᕈᓐᓇᖅᑐᖅ ᐋᖅᑭᒍᑎᓂ ᐃᓚᖖᒐᓚᐅᖅᑐᓂ ᐊᒻᒪᓗ ᓯᕗᒧᐊᓕᕈᓐᓇᕐᓇᖅᑐᓂ ᐃᓅᓯᕐᒥ, ᓱᓕ
ᐃᖅᑲᐅᒪᓇᖅᑐᓂᒃ ᓇᒡᓕᒋᓚᐅᖅᑕᕐᓂᒃ.

ᑎᒥᒃᑯᑦ ᖃᓄᐃᓐᓃᑦ:

ᓯᓂᒍᓯᖅ ᐊᓯᔾᔨᑐᐃᓐᓇᕆᐊᓕᒃ
ᑎᒥᖕᓄᑦ ᖃᓄᐃᒍᑎᑦ: ᓂᕆᔪᒪᑦᑎᐊᑲᑕᖖᒋᓐᓂᖅ, ᒥᕆᐊᖖᒍᖃᑦᑕᕐᓂᖅ, ᓂᕇᓐᓇᕈᒪᓕᕐᓂᖅ,
ᐃᑦᑎᒋᔭᕐᓂᒃ ᓂᕆᔪᒪᓕᕐᓂᖅ
ᓂᐊᖁᖖᒍᓂᖅ
ᖃᕋᓴᒃᑯᑦ ᐊᒃᑐᐃᔾᔪᑎᑦ: ᓂᐊᖁᖖᒍᓂᖅ, ᐅᐃᔾᔭᖖᒍᓂᖅ, ᐃᓱᒪᑦᑎᐊᕈᓐᓇᖖᒋᓐᓂᖅ,
ᐳᐃᒍᖅᓴᕋᐃᓕᕐᓂᖅ
ᐳᓪᓕᖅᐸᓪᓗᓂ ᑎᒥᒃᑯᑦ
ᓴᖖᒌᓪᓕᕚᓪᓕᕐᓗᑎᑦ ᑎᒥᕕᑦ ᐆᒻᒪᕆᓐᓇᐅᑎᖕᒋᑦ
ᑎᓪᓕᓗᐊᕐᓂᖅ
ᓴᐅᓂᖖᒍᓗᑎᑦ, ᐋᓐᓂᐊᑲᑕᓕᕐᓂᖅ, ᕿᕋᑦᑕᕐᓂᖅ

ᐃᓱᒪᒃᑯᑦ ᖃᓄᐃᔾᔪᑎᖃᕐᓂᖅ:

ᓇᓗᓕᖃᑦᑕᕐᓂᖅ
ᐳᐃᒍᑐᓕᕐᓂᖅ
ᐃᓱᒪᒃᓴᖅᓯᐅᕈᓐᓇᑦᑎᐊᖕᒋᓐᓂᖅ
ᐃᓱᒪᑦᑎᐊᕈᓐᓇᖕᒋᓐᓂᖅ
ᐅᐃᒻᒪᒃᓴᕋᐃᓐᓂᖅ
ᐃᒃᐱᒍᓱᖕᓂᖅ ᓱᓕᖖᒋᑦᑐᓂᒃ
ᐃᓅᔪᓐᓃᖅᓯᒪᔪᓂ ᐃᓱᒪᓗᐊᕐᓂᖅ
ᐱᔾᔪᑎᖃᑦᑎᐊᕈᓐᓃᕐᓂᖅ
ᓯᓐᓇᑦᑐᐊᓂᖅ ᓯᓐᓇᑦᑐᐊᑲᒻᒪᓐᓂᖅ
ᐃᓅᔪᓐᓃᖅᑐᖃᓚᐅᖅᑎᓪᓗᒍ
ᓇᒡᓕᒋᔭᕕᑦ ᖃᓄᐃᓕᖕᒐᓂᕆᓕᖅᑕᖕᒐᓂ
ᐃᓱᒪᓂᖅ

ᐃᒃᐱᒋᔭᒃᑯᑦ ᖃᓄᐃᓕᐅᕐᓃᑦ:

ᓯᕘᕋᓂᖅ 
ᐃᒃᐱᖕᓂᐊᖖᒋᓐᓂᖅ
ᐅᖕᒐᓂᖅ
ᓇᒡᓕᒍᓱᖕᓂᖅ
ᐃᓚᑰᖅᑰᔨᓂᖅ
ᐱᐅᖅᑰᔨᖖᒋᓐᓂᖅ
ᐃᑲᔪᕈᓐᓇᖅᑰᔨᖖᒋᓐᓂᖅ
ᖃᓱᖅᑰᔨᓂᖅ
ᖁᐊᖅᓵᖅᓯᒪᓂᖅ
ᑲᑉᐱᐊᓱᖕᓂᖅ
ᓱᓕᔪᖅᓴᖖᒋᓐᓂᖅ
ᐊᖕᒋᖅᓯᒪᖖᒋᓐᓂᖅ
ᓄᒫᓱᖕᓂᖅ
ᓂᖖᒐᐅᒪᓂᖅ
ᐸᓯᔭᒃᓴᐅᖅᑰᔨᓂᖅ

ᐃᓅᖃᑎᖃᕐᓂᕐᒧᑦ ᖃᓄᐃᓕᐅᕈᑏᑦ:

ᐃᓄᑑᖅᑰᔨᓂᖅ
ᐃᓚᖃᑦᑎᐊᖅᑰᔨᔪᓐᓃᕐᓂᖅ
ᐃᒃᓯᓐᓇᖅᑕᐅᖅᑰᔨᓂᖅ
ᐃᓄᑑᒋᐊᖃᖅᑰᔨᓂᖅ
ᐸᒡᕕᒍᓱᓕᖅᓴᕋᐃᓐᓂᖅ 
ᖃᐅᑕᒫᖅᓯᐅᑎᓂᑦ ᐱᓕᕆᔪᒪᖅᑰᔨᔪᓐᓃᕐᓂᖅ
ᐃᓄᓕᖕᓂ
ᐃᖅᑲᓇᐃᔭᕐᕕᖕᓄᑦ ᐅᑎᒪᔪᒪᓐᓃᕐᓂᖅ
ᐃᓕᓐᓂᐊᖅᑕᒧᓘᓐᓃᑦ

ᐅᒃᐱᕐᓂᒃᑯᑦ ᖃᓄᐃᓕᐅᕐᓃᑦ:

ᓂᖖᒐᐅᒪᓂᖅ ᒎᑎᒧᑦ
ᐅᒃᐱᕈᓱᒍᓐᓃᕐᓂᖅ
ᑐᖖᒐᑦᑎᐊᕐᓂᖅ ᓄᓇᒧ/ᐃᒃᐱᒋᓂᖅ ᐅᕙᑦᑎᓐᓂᒃ
ᐊᖕᒋᓂᖅᓴᐅᔪᓐᓇᕐᓂᕐᒥᒃ
ᒎᑎᒧᑦ ᓵᖖᒐᔪᓂᖅᓴᐅᔪᓐᓇᕐᓂᖅ ᐅᕝᕙᓘᓐᓃᑦ ᒎᑎᒥᑦ
ᐅᒃᐱᕈᓱᒍᓐᓇᕐᓂᖅᓴᐅᓂᕐᒥᒃ

ᕿᒃᓵᖕᓂᖅ ᐊᑦᑕᕐᓇᕈᑕᐅᔪᓐᓇᖅᑐᖅ ᐋᓐᓂᐊᓂᕐᒧᑦ, ᐃᓱᒪᒧᑦ
ᐋᓐᓂᐊᓕᕈᑕᐅᔪᓐᓇᖅᑐᖅ, ᐊᒻᒪᓗ ᐊᐃᑉᐸᕇᓄᑦ

ᐊᑲᐅᖖᒋᓕᐅᕈᑎᐅᓕᕈᓐᓇᖅᑐᖅ. ᑕᒪᓐᓇ ᓱᓕᓗᐊᖖᒍᐊᖅᑐᖅ
ᖁᐊᖅᓵᕐᓇᖅᑐᒃᑯᑦ ᐃᓅᔪᓐᓃᖅᑐᖃᓚᐅᖅᑎᓪᓗᒍ,
ᐸᓯᔭᒃᓴᐅᖅᑰᔨᒍᕕᑦ, ᐅᕝᕙᓘᓐᓃᑦ ᕿᒃᓵᖕᓂᖅ

ᐊᑯᓂᐅᓗᐊᖅᑎᓪᓗᒍ.

ᕿᒃᓵᖕᓂᖅ ᐊᑦᑕᕐᓇᕈᑕᐅᔪᓐᓇᖅᑐᖅ ᐋᓐᓂᐊᓂᕐᒧᑦ, ᐃᓱᒪᒧᑦ
ᐋᓐᓂᐊᓕᕈᑕᐅᔪᓐᓇᖅᑐᖅ, ᐊᒻᒪᓗ ᐊᐃᑉᐸᕇᓄᑦ

ᐊᑲᐅᖖᒋᓕᐅᕈᑎᐅᓕᕈᓐᓇᖅᑐᖅ. ᑕᒪᓐᓇ ᓱᓕᓗᐊᖖᒍᐊᖅᑐᖅ
ᖁᐊᖅᓵᕐᓇᖅᑐᒃᑯᑦ ᐃᓅᔪᓐᓃᖅᑐᖃᓚᐅᖅᑎᓪᓗᒍ,
ᐸᓯᔭᒃᓴᐅᖅᑰᔨᒍᕕᑦ, ᐅᕝᕙᓘᓐᓃᑦ ᕿᒃᓵᖕᓂᖅ

ᐊᑯᓂᐅᓗᐊᖅᑎᓪᓗᒍ.



ᐊᑕᖕᒋᖅᑐᑕ ᑐᓴᐅᒪᔪᐃᓐᓇᐅᔪᒍᑦ ᐅᓅᔪᓐᓃᕐᓂᐅᑉ ᒥᒃᓵᓄᑦ, ᑭᓯᐊᓂ ᐊᐃᑦᑖᖕᒍᒐᓗᐊᖅ ᐃᓕᓯᒪᔭᕗᑦ
ᐃᑲᔫᑎᖃᖅᑰᔨᖖᒋᒻᒪᑕ. ᖃᐅᔨᓇᓱᓪᓗᑎᑦ ᐅᒃᐱᕈᓱᓕᕐᒪᖕᒑᖅᐱᑦ ᐅᑯᓂᖕᒐ ᑐᑭᓯᓂᕐᓗᒍᑕᐅᓯᒪᔪᓂᒃ
ᐅᕝᕙᓘᓐᓃᑦ ᐅᒃᐱᕆᔭᐅᔪᓂᒃ ᕿᒃᓵᖕᓂᐅᑉ ᒥᒃᓵᓄᑦ, ᐊᒻᒪᓗ ᐊᑭᓴᖅᑐᕆᐊᖖᒍᐊᕐᓗᒋᑦ ᑖᒃᑯᐊ
ᐃᓱᒪᒋᔭᐅᔪᑦ.

ᐱᓪᓚᕆᒃ: ᐃᓛᓐᓂᒃᑯᑦ ᓱᓕᒐᓗᐊᖅᑐᓂ ᐱᕙᓪᓕᐊᓂᕗᑦ ᕿᒃᓵᒃᑎᓪᓗᑕ, ᑭᓯᐊᓂᖅ
ᑕᐃᒪᐃᖕᒍᔭᐃᓐᓇᖖᒋᑦᑐᖅ. ᕿᒃᓵᖕᓂᖅ ᐊᔾᔨᐅᖖᒋᑦᑑᕗᖅ ᐊᑐᖅᑕᐅᓪᓗᓂᓗ.

ᐱᓪᓚᕆᒃ: ᐊᒥᓱᐊᓘᔪᑦ ᐊᔾᔨᒌᖖᒋᑦᑐᑦᓂᒃ ᕿᒃᓵᖕᓂᐅᔪᓂᑦ. ᕿᒃᓵᖕᓃᑦ ᐊᑐᖅᑕᐅᕙᒃᑐᑦ ᐊᔾᔨᒌᖖᒋᑦᑐᑦ,
ᐊᑕᐅᓯᕐᒥᒃ ᓈᒻᒪᒃᑐᒃᑰᖅᑐᖃᖖᒋᓚᖅ ᑕᒻᒪᖅᑐᒃᑰᖅᑐᖃᕐᓇᓂᓗ ᕿᒃᓵᖕᓂᒃᑯᑦ. ᑭᓯᐊᓂ,
ᐊᔾᔨᒌᖖᒋᓐᓂᖅᑕᖃᖅᐳᖅ ᐃᓕᖅᑯᓯᕆᕙᒃᑕᒥᓂᒃ ᕿᒃᓵᖕᓂᕆᔭᐅᕙᒃᑐᓂᑦ. ᐊᒻᒪᓗᑦᑕᐅᖅ,
ᖃᓄᐃᖖᒋᑦᑎᐊᕐᓇᖅᑐᓂᒃ ᐱᐅᖖᒋᑦᑐᓂᒡᓗ ᐱᑕᖃᕆᕗᖅ ᕿᓄᐃᓵᕈᑎᖃᕐᓂᐊᕐᓗᓂ.

ᐱᓪᓚᕆᒃ: ᕿᒃᓵᖕᓂᖅ ᒪᓕᒋᐊᑐᖖᒋᑦᑐᖅ ᑭᒡᓕᖃᖖᒋᑦᑐᖅ; ᐊᓯᔾᔨᓲᖅ, ᑭᓯᐊᓂ ᐃᓱᓕᒍᓐᓇᖖᒋᑦᑐᖅ.
ᐋᖅᑭᒋᐊᖅᐸᒃᑐᒍᑦ ᑲᔪᓯᑏᓐᓇᖅᑐᑎᒍᓪᓗ, ᑭᓯᐊᓂ ᕿᒃᓵᖕᓂᖅ (ᒫᓐᓇᓕᓴᐅᔪᓐᓃᖅᑐᖅ) ᓱᓕ ᐅᕙᑦᑎᓐᓄᑦ
ᐃᓚᒋᔭᐅᓕᖅᐸᖕᒪᑦ. 

ᐱᓪᓚᕆᒃ: ᑖᓐᓇ ᓇᖕᒥᓂᖅ ᐅᒃᐱᕆᑐᐃᓐᓇᕆᐊᖃᖅᑕᐃᑦ, ᑭᓯᐊᓂ ᑕᐃᒪᐃᑦᑐᐃᓐᓇᐅᖖᒋᑦᑐᑦ. ᑖᓐᓇ
ᐅᖃᐅᓯᕆᓗᒍ ᐃᓄᖕᒧᑦ ᕿᒃᓵᒃᑐᒧᑦ, ᐱᓗᐊᖅᑐᒥᑦ ᐃᓚᖖᒐᓚᐅᖅᑐᓂ ᑐᑭᓯᓇᖅᑰᔨᖖᒋᑦᑐᒧᑦ
ᐅᕝᕙᓘᓐᓃᑦ ᐱᓗᐊᖅᑐᖅ ᐊᒃᓱᕈᕐᓇᖅᑐᒃᑯᑦ, ᕿᒃᓵᒍᓐᓃᕈᑕᐅᑐᐃᓐᓇᕆᐊᓕᒃ.

ᐱᓪᓚᕆᒃ: “ᓴᖖᒋᔫ”ᒋᐊᑐᖖᒋᑦᑐᑎᑦ” ᐃᓱᒪᒋᔭᐅᓂᖕᒐ ᐃᓱᒪᒃᑯᑦ “ᓴᖖᒋᓂᖅ” ᐆᒃᑐᕋᐅᑕᐅᔪᖅ ᖃᓄᖅ
ᐃᓄᒃ ᓂᑲᓱᖕᒪᖕᒑᑦ ᓱᖁᑎᒋᖖᒋᒻᒪᖕᒑᓪᓘᓐᓃᑦ ᐃᒃᐱᒋᔭᖕᒋᑦ ᓱᓕᖖᒋᒻᒪᖕᒑᑕ. ᖃᓄᑐᐃᓐᓇᖅ,
ᐊᔪᕐᓇᕐᓂᖅᓴᐅᕗᖅ ᕿᒃᓵᓐᓂᒃᑰᕐᓗᓂ ᐊᒻᒪᓗ ᐃᒃᐱᒋᓗᒍ ᐋᓐᓂᐊᓇᖅᑐᖅ. ᐊᓯᖕᓄᑦ
ᐊᒃᓱᕈᕐᓇᖅᑐᖅᓯᐅᕈᑎᒋᔭᑎᑦ ᐅᖃᐅᓯᕆᖃᑦᑕᕆᐊᖃᖅᑕᑎᑦ ᐃᓅᔭᕆᐊᖃᕋᕕᑦ... ᐊᒻᒪᓗ ᒪᕐᕉᒃ ᐃᓅᒃ
ᑲᑎᖖᒐᔫᒃ ᓴᖖᒋᓂᖅᓴᐅᔪᑦ ᐊᑕᐅᓯᕐᒥᑦ. ᐃᓕᖕᓂᒃ ᕿᒃᓵᒃᑎᖖᒋᒃᑯᕕᑦ ᐊᑦᑕᕐᓇᕈᓐᓇᖅᑐᖅ,
ᓴᖖᒋᔫᓇᖖᒋᑦᑐᖅ.

ᑐᑭᓯᓂᕐᓗᒍᑕᐅᒐᔪᒃᑐᑦ ᕿᒃᓵᖕᓂᐅᑉ ᒥᒃᓵᓄᑦ ᑐᑭᓯᓂᕐᓗᒍᑕᐅᒐᔪᒃᑐᑦ ᕿᒃᓵᖕᓂᐅᑉ ᒥᒃᓵᓄᑦ 

ᐅᓂᒃᑳᖅ #1: ᕿᒃᓵᖕᓂᖅ ᐱᕙᓪᓕᐊᕗᖅ ᑭᖕᒍᓕᕇᒃᑐᓂᑦ.ᐅᓂᒃᑳᖅ #1: ᕿᒃᓵᖕᓂᖅ ᐱᕙᓪᓕᐊᕗᖅ ᑭᖕᒍᓕᕇᒃᑐᓂᑦ.

ᐅᓂᒃᑳᖅ #2: ᕿᒃᓵᖕᓂᖅ “ᑕᒻᒪᖅᑐᖅ”ᑕᓕᒃ “ᑕᒻᒪᖖᒋᑦᑐᖅ”ᑕᓕᒃ.ᐅᓂᒃᑳᖅ #2: ᕿᒃᓵᖕᓂᖅ “ᑕᒻᒪᖅᑐᖅ”ᑕᓕᒃ “ᑕᒻᒪᖖᒋᑦᑐᖅ”ᑕᓕᒃ.

ᐅᓂᒃᑳᖅ #3: ᒪᒥᓐᓂᖅᑕᓕᒃ.ᐅᓂᒃᑳᖅ #3: ᒪᒥᓐᓂᖅᑕᓕᒃ.

ᐅᓂᒃᑳᖅ #4: ᑭᓱᓕᒫᑦ ᐊᑐᓲᑦ ᐱᔾᔪᑎᖃᖅᑐᑎᒃ.ᐅᓂᒃᑳᖅ #4: ᑭᓱᓕᒫᑦ ᐊᑐᓲᑦ ᐱᔾᔪᑎᖃᖅᑐᑎᒃ.

ᐅᓂᒃᑳᖅ #5: “ᕿᐊᖖᒋᓪᓗᑎ, ᓴᖖᒋᔫᒋᐊᖃᖅᑐᑎᑦ [ᐃᓅᔪᓐᓃᖅᓯᒪᔪᒧᑦ/ᕿᑐᕐᖕᒐᕐᓄᑦ/
ᐊᓈᓇᖕᓄᑦ, ᐊᓯᖕᒋᓐᓄᓪᓗ.]”
ᐅᓂᒃᑳᖅ #5: “ᕿᐊᖖᒋᓪᓗᑎ, ᓴᖖᒋᔫᒋᐊᖃᖅᑐᑎᑦ [ᐃᓅᔪᓐᓃᖅᓯᒪᔪᒧᑦ/ᕿᑐᕐᖕᒐᕐᓄᑦ/
ᐊᓈᓇᖕᓄᑦ, ᐊᓯᖕᒋᓐᓄᓪᓗ.]”



ᕿᒃᓵᖕᓂᒃᑰᕐᓂᖅᕿᒃᓵᖕᓂᒃᑰᕐᓂᖅ

ᑲᒪᒋᔭᕆᐊᖃᖅᑕᑎᑦ ᑲᒪᒋᓗᒋᑦ
ᖃᓄᐃᑦᑐᓐᓃᖅᐸᓪᓕᐊᓂᐊᕆᐊᕕᑦ:
ᐱᒻᒪᕆᐅᕗᖅ ᑲᒪᒋᔭᖃᕐᓗᑕ
ᐃᒃᐱᒋᔭᑦᑎᓐᓂᒃ, ᐱᖃᓯᐅᑎᓪᓗᒍ
ᐋᓐᓂᕐᓂᖅ ᐃᓚᖖᒐᕐᓂᕐᒧᑦ.
ᖃᓄᐃᓕᐅᕈᓯᕗᑦ
ᖃᓄᐃᑦᑐᓐᓃᖅᐸᓪᓕᐊᑎᓪᓗᑕ
ᐅᔾᔨᕐᓇᖅᑐᒥᒃ ᐊᓯᔾᔩᔪᓐᓇᖅᑐᖅ. 

ᕿᒃᓵᒍᑎᒋᓗᒍ ᖃᓄᐃᓐᓂᐅᓚᐅᖅᑐᖅ:
ᐃᓱᒪᒋᑦᑎᐊᕐᓗᒍ ᐃᓕᖕᓄᑦ
ᐊᒃᑐᐃᓂᕆᔭᖕᒐ ᐃᓚᖖᒐᓚᐅᖅᑎᓪᓗᑎᑦ.
ᐋᓐᓂᐊᓂᕆᔭᐃᑦ ᓇᓗᓇᐃᖅᐸᓪᓗᒍ ᐊᒻᒪᓗ
ᕿᒃᓵᒍᑎᒋᓗᒍ ᐃᓚᖖᒐᕐᓂᕆᓚᐅᖅᑕᐃᑦ
ᐱᔭᕆᐊᖃᓚᐅᖅᑕᑎᓪᓗ.

ᓯᕗᒧᐊᖅᐸᓪᓕᐊᖕᒋᓐᓇᕐᓂᖅ:
ᓯᕗᒧᐊᖅᐸᓪᓕᐊᖕᒋᓐᓇᖅᑎᓪᓗᑎᑦ ᐊᒻᒪᓗ
ᐃᓕᖕᓂᒃ ᓴᖖᒋᓂᖅᑖᖅᑎᑦᑎᕙᒻᒪᑦ
ᐱᓕᕆᔪᓐᓇᕐᓗᑎᓪᓗ
ᐋᖅᑭᒃᓯᒪᓕᖅᑎᑦᑎᔪᓐᓇᕐᓗᑎᓪᓗ
ᐊᑲᐅᖖᒋᓕᐅᕈᑎᒋᔭᕐᓂᒃ.

ᐃᓱᒪᒃᓴᖅᓯᐅᖅᐸᓪᓗᑎᑦ: ᓴᓇᖖᒍᐊᕐᓂᖅ
ᐃᓱᒪᒃᓴᖅᓯᐅᕈᑎᑦᑎᐊᕙᐅᔪᖅ
ᓇᓗᓇᐃᕈᑎᐅᓪᓗᓂᓗ ᐊᓂᑦᑎᓂᕐᒥᒃ ᕿᒃᓵᖕᓂᕐᒥᒃ,
ᐱᓗᐊᖅᑐᒥ ᕿᒃᓵᒍᑎᒋᔭᑎᑦ ᓄᐊᓯᒪᔪᑦ
ᐅᕝᕙᓘᓐᓃᑦ ᐋᓐᓂᕐᓇᓗᐊᖅᑰᔨᔪᑦ
ᐊᓂᓐᓇᓱᒋᐊᒃᓴᖅ, ᐊᒻᒪᓗ ᕿᒃᓵᖕᓂᐅᔪᓐᓇᖅᑐᓂ.
ᓴᓇᕈᓘᔭᕐᓂᖅ ᐃᑲᔫᑎᑲᐃᓐᓇᕈᓐᓇᖅᑐᑦ
ᐋᓐᓂᐊᓗᐊᖅᑎᓪᓗᑎᑦ.

ᓄᓇᒦᖃᑦᑕᕐᓗᑎᑦ: ᓄᓇᒦᓐᓂᖅ
ᐃᖅᑲᐃᑎᑦᑎᕙᒻᒪᑦ ᐅᕙᑦᑎᓐᓂᑦ ᐃᓅᓯᐅᑉ
ᐃᖕᒋᕐᕋᓂᖕᒐᓂᑦ ᐊᒻᒪᓗ ᐅᕙᒍᑦ ᓇᓪᓕᒋᔭᕗᓪᓗ
ᐃᓚᒋᔭᐅᒐᑦᑕ ᐊᖕᒋᓂᖅᓴᒧᑦ ᐅᕙᑦᑎᓐᓄᑦ.
ᐃᓂᐅᖕᒥᔪᖅ ᐅᐸᒍᑎᕝᕕᒋᔪᓐᓇᖅᑕᕗᑦ
ᕿᒃᓵᒃᑐᓄᑦ ᐸᕝᕕᓴᒃᑕᐅᖖᒋᓪᓗᑕ
ᐱᔭᕆᐊᖃᐃᓐᓇᖅᑐᓂᒃ ᐃᖅᑲᓇᐃᔮᓄᑦ,
ᐃᓚᒌᓄᑦ ᐊᒻᒪᓗ ᖃᐅᑕᒫᑦ ᑲᒪᒋᔭᒃᓴᓄᑦ.
ᐅᕙᑦᑎᓐᓂᒃ ᓄᖅᑲᖕᒐᑎᑦᑎᑲᐃᓐᓇᕈᓐᓇᖅᑐᖅ
ᖃᕋᔭᐅᔭᓕᕆᔾᔪᑎᓂᑦ ᓂᐱᑭᑦᑐᒦᓪᓗᑕ,
ᓂᒐᒍᓱᖕᓂᒃᑯᑦ ᐊᑲᐅᔪᒦᑲᐃᓐᓇᕐᓂᒃᑯᑦ
ᐃᓅᓯᐅᑦᑕ ᐃᓕᖅᑯᓯᖕᒋᓐᓂ, ᓴᐃᓪᓕᕐᔫᒥᓇᖅᑐᖅ
ᐆᒻᒪᕆᒃᑲᓐᓂᕐᓇᕆᓪᓗᓂ. 

ᖃᔅᓰᓐᓇᕈᕆᐊᖅᑎᑦᑎᓂᖅ ᓂᕆᐅᒋᔭᐅᔪᓂᑦ:
ᖃᓄᑎᒋ ᖃᔅᓰᓐᓇᕈᕆᐊᖅᓯᓃᑦ ᑎᒍᒥᐊᖅᑕᕐᓂᑦ
ᐊᐅᓚᓂᐅᓂᐊᖅᑐᖅ ᖃᓄᑎᒋ ᐃᒃᐱᓐᓂᐊᓂᒃᑯᑦ
ᐊᒃᓱᕈᕐᓇᖅᑐᓂᑦ ᐊᑐᕐᒪᖕᒑᖅᐱᑦ.
ᐊᒃᑐᐊᓂᖃᕐᕕᒋᑦᑎᐊᓚᐅᖖᒋᒃᑯᕕᐅᒃ ᐃᓄᒃ
ᕿᒃᓵᒍᑎᒋᔭᐃᑦ, ᑕᐃᒪᐃᒋᐊᑐᔾᔮᖖᒋᑦᑐᑎᑦ. 

ᕿᐊᓂᖅ: ᒪᒥᓴᕐᓂᐅᔪᖅ,
ᓇᓗᓇᐃᒃᑯᑕᐅᖖᒋᑦᑐᖅ ᓴᖖᒌᓐᓂᐊᕐᒧᑦ.
ᕿᒃᓵᖕᓂᕐᒧᑦ ᖁᕝᕕᑎᑦ leucine-
enkephalin-ᓖᑦ, ᐋᓐᓂᐊᓗᐊᕈᓐᓃᕐᓇᖅᑐᑦ
ᐊᒻᒪᓗ ᐃᒃᐱᒋᔭᕗᑦ ᐱᐅᓯᕚᓪᓕᕐᓗᓂ.
ᑕᐃᒪᐃᒻᒪᑦ, ᐃᓅᓪᓗᑕ ᓴᓇᓯᒪᔪᒥᑦ
ᐱᓕᕆᔾᔪᓯᖃᖅᑐᒍᑦ ᓴᖅᑭᑎᑦᑎᓂᕐᒥᑦ
ᐃᒃᐱᓐᓂᐊᓂᕐᒥᑦ, ᐊᒃᓱᕈᕈᓐᓃᖅᑎᑦᑎᕚᓪᓕᕐᓂᖅ
ᐊᒻᒪᓗ ᓴᐃᓕᓂᕐᒨᖕᒐᔪᑦ.

ᐃᓱᒪᑦᑎᐊᕐᓗᑎᑦ ᓄᖅᑲᑲᐃᓐᓇᕆᑦ ᐊᒻᒪᓗ
ᐃᓕᓴᕆᓗᒋᑦ ᐃᒃᐱᒋᔭᑎᑦ: ᐊᔪᕐᓇᕈᓐᓇᖅᑐᖅ
ᖃᓄᐃᓕᐅᕋᓱᒋᐊᒃᓴᖅ ᐃᒃᐱᖕᓂᐊᓂᒃᑯᑦ
ᐊᓯᔾᔨᖅᓯᒪᑎᓪᓗᒋᑦ. ᓄᖅᑲᖕᒐᑲᐃᓐᓇᓚᐅᕐᓗᑎᑦ
ᐊᓂᖅᓵᓚᐅᕐᓗᑎᑦ ᐱᕕᖃᖅᑎᓪᓗᒍ ᑎᒦᑦ
ᖃᕋᓴᐃᓪᓗ ᓴᐃᓕᓕᖅᑎᓪᓗᒋᑦ
ᑭᐅᔪᓐᓇᕐᓂᐊᕋᕕᑦ ᖃᓄᐃᓕᐅᖖᒋᖕᒑᕐᓗᑎᑦ.
ᓄᖅᑲᖕᒐᑎᓪᓗᑎᑦ, ᐅᔾᔨᕆᓗᒋᑦ ᐃᓱᒪᒋᔭᑎᑦ,
ᐃᒃᐱᒋᔭᑎᑦ ᐊᒻᒪᓗ ᑎᓕᐅᕆᔾᔪᑏᑦ.
ᐃᑲᔫᑎᖃᑐᐃᓐᓇᕆᐊᓕᒃ ᑎᑎᕋᕐᓗᒋᑦ.
ᓇᓗᓇᐃᒃᑯᑦᑎᕐᓗᒋᑦ ᐆᒃᑐᕐᓗᑎᓪᓗ
ᓱᑲᖕᒐᓗᐊᓕᖅᑐᑦ ᖃᓱᒋᐊᖅᑎᓪᓗᒋᑦ
ᐅᕝᕙᓘᓐᓃᑦ ᐊᑲᐅᖖᒋᑦᑐᑦ. 

ᐃᓕᖕᓂᒃ ᑲᒪᒋᑦᑎᐊᖕᒋᓐᓇᕐᓗᑎᑦ ᐊᓯᖕᓂᓪᓗ:
ᐃᓅᓯᖅ ᕿᒃᓵᒃᑐᓂ ᖃᖅᑲᒥ
ᖄᖕᒋᔭᐃᖅᑰᔨᓇᕐᒪᑦ. ᕿᒃᓵᖕᓂᖅ
ᐊᒃᓱᕈᕐᓇᖅᑐᐊᓘᖕᒪᑦ ᑕᖃᓇᖅᑐᓂ.
ᐊᔪᕐᓇᖖᒋᓐᓂᓕᒫᖕᒐᓂ ᐊᒃᓱᕈᕐᓇᕋᓗᐊᖅᑎᓪᓗᒍ,
ᓂᕆᑦᑎᐊᖕᒋᓐᓇᕋᓱᒋᑦ, ᐃᖃᐃᓕᓴᕋᓱᒃᐸᓪᓗᑎᑦ,
ᑲᔪᓯᑎᑦᑎᐊᕋᓱᓪᓗᒍᓗ ᖃᓄᐃᖖᒋᑦᑎᐊᕐᓂᕐᒧᑦ
ᐊᑐᖅᑕᐅᕙᒃᑐᑦ. ᐱᒻᒪᕆᐅᕗᕐᓗ
ᐅᔾᔨᕆᑦᑎᐊᕋᓱᓪᓗᒍ ᐃᓅᓯᖅ ᐊᓯᔾᔨᓲᖕᒍᒻᒪᑦ
ᖁᐊᖅᓵᕐᓇᖅᑐᒃᑯᑦ ᐃᓚᖖᒐᓚᐅᖅᑐᓂ. 

ᑎᑎᕋᖃᑦᑕᕐᓂᖅ: ᓴᖅᑭᔪᖅ ᐊᑐᒐᒃᓴᖅ
ᐅᑎᕐᕕᖃᕐᓂᕐᒧᑦ ᐊᒻᒪᓗ ᐅᖃᐅᓯᖃᕐᓂᕐᒧᑦ.
ᐃᓱᒪᒋᓗᒍ ᕿᒃᓵᖕᓇᑐᓂᒃ ᑎᑎᕋᖃᑦᑕᕆᐊᒃᓴᖅ
ᕿᒃᓵᒃᑎᓪᓗᑎᑦ ᐅᕝᕙᓘᓐᓃᑦ ᐃᖅᑲᐅᒪᔭᑎᑦ
ᐊᓯᐅᔨᑦᑕᐃᓕᒪᓗᒋᑦ. ᑎᑎᕋᕈᓐᓇᕐᒥᔪᑎᑦ
ᖃᐅᑕᒫᖅᓯᐅᑎᒃᑯᑦ ᑎᑎᕋᕐᕕᒋᓗᒍ
ᐃᓅᔪᓐᓃᖅᓯᒪᔪᖅ.



ᖁᕕᐊᓱᒍᓐᓇᕐᓂᖃᕐᓂᖅ: ᕿᒃᓵᓗᐊᕐᓂᖅ ᓄᒫᓱᓐᓇᕋᓗᐊᖅᑎᓪᓗᒍ, ᐅᓪᓗᐃᑦ, ᐱᓇᓱᐊᕈᓯᑦ ᐊᒻᒪᓗ ᑕᖅᑭᑦ
ᐱᕙᓪᓕᐊᑎᓪᓗᒋᑦ, ᖁᕕᐊᓱᓐᓂᖃᑲᐃᓐᓇᖃᑦᑕᕐᓂᐊᖅᑐᑎᑦ. ᖃᓄᐃᑦᑕᐃᓕᒪᓂᐊᖅᐳᑎᑦ
ᑕᐃᒪᐃᑎᓪᓗᑎᑦ. ᐱᐅᖖᒋᑦᑐᒥᒃ ᐃᒃᐱᒍᓱᐃᓐᓇᕆᐊᑐᖖᒋᓚᑎᑦ ᐃᖅᑲᐅᒪᓗᒍ ᐃᓅᔪᓐᓃᖅᓯᒪᔪᖅ.
ᐊᒡᓛᑦ, ᖁᕕᐊᓱᖕᒑᖁᔨᑐᐃᓐᓇᕆᐊᓕᒃ ᐃᓅᓯᕐᓂᒃ. ᖁᕕᐊᓱᓕᒃᑲᓐᓂᕐᓂᖅ ᑐᓂᔭᐅᓯᒪᔪᑦ ᐊᒻᒪᓗ
ᓇᓗᓇᐃᖅᓯᓪᓗᑎᑦ ᓱᒃᑲᐃᑦᑐᒥᑦ ᓱᖕᒋᐅᑎᕙᓪᓕᐊᓂᕐᓂᑦ ᐃᓚᖖᒐᓚᐅᖅᑎᓪᓗᑎᑦ.

ᐱᖃᑕᐅᓕᕐᓗᑎᑦ ᐃᑲᔪᖅᓱᐃᔨᓄᑦ: ᓇᓂᓯᓂᖅ ᐃᓄᖕᓂᒃ ᑐᑭᓯᐅᒪᔪᓐᓇᖅᑐᓂᒃ ᖃᓄᐃᓕᕐᒪᖕᒑᖅᐱᑦ
ᐃᓚᖖᒐᓚᐅᖅᑎᓪᓗᑎᑦ ᐊᔪᕐᓇᕈᓐᓇᖅᑐᖅ, ᑕᐃᒪᐃᓐᓂᖕᒐᓄᓪᓗ ᐃᑲᔪᖅᑐᐃᔩᑦ ᐃᑲᔪᕐᓂᖃᕈᓐᓇᖅᑐᑦ.
ᑭᓇᑐᐃᓐᓇᖅ ᕿᒃᓵᒃᓯᒪᔪᖅ ᖃᐅᔨᒪᔪᖅ ᖃᓄᖅ ᐃᒃᐱᖕᓂᐊᓇᕐᒪᖕᒑᑦ ᐃᑲᔪᖅᓱᕈᓐᓇᖅᑐᖅ.
ᐃᓄᑑᖅᑰᔨᓕᕈᓐᓇᕋᕕᑦ ᐃᓚᖖᒐᓚᐅᖅᑎᓪᓗᑎᑦ ᐊᒻᒪᓗ ᐃᓄᑑᑎᓕᕈᕕᑦ
ᐱᔭᕐᓂᖖᒋᓐᓂᖅᓴᐅᓕᕐᓂᐅᓴᔪᖅ. 

ᐃᒃᐱᒋᔭᑎᑦ ᐅᖃᐅᓯᕆᓗᒋᑦ: ᐱᒻᒪᕆᐅᔪᖅ ᖃᓄᑐᐃᓐᓇᖅ ᕿᒃᓵᒃᑎᓪᓗᑕ ᐃᒃᐱᒋᔭᕗᑦ
ᐅᖃᐅᓯᕆᔪᓐᓇᕐᓗᒋᑦ ᐃᕝᕕᑦ ᓂᕈᐊᖅᑕᖕᒐᓄᑦ ᐃᒃᐱᒍᓱᑦᑎᐊᖅᑐᒧᓪᓗ (ᐅᕝᕙᓘᓐᓃᑦ ᐃᓄᖕᓄᑦ
ᐊᔪᖖᒋᑐᐊᕈᑦᑕ). ᒪᒥᓴᕐᓇᖖᒋᑦᑐᖅ ᐃᒃᐱᒋᔭᑎᑦ ᐱᓯᒪᑐᐃᓐᓇᕈᕕᒋᑦ. ᑖᓐᓇ
ᐊᔾᔨᒋᖖᒋᑐᐃᓐᓇᕆᐊᖃᖅᑕᖕᒐ ᑭᓇᑐᐃᓐᓇᕐᒧᑦ ᐅᖃᐅᓯᖃᖅᐸᖖᒋᑦᑐᓄᑦ ᐃᒃᐱᖕᓂᐊᓂᕆᔭᖕᒋᓐᓂᒃ,
ᑭᓯᐊᓂ ᐊᔾᔨᑐᐃᓐᓇᖕᒐ ᐃᑲᔫᑎᖃᕐᓂᕐᒧᑦ. ᐅᖃᐅᓯᕆᔭᐃᑦ ᓱᓕᑦᑎᐊᕆᐊᓕᒃ. ᐅᖃᐅᓯᕆᓗᒋᑦ
ᐅᖕᒐᓕᖅᑕᑎᑦ, ᑭᓱᓪᓗ ᐅᖕᒐᖖᒋᑕᑎᑦ, ᐃᓚᖖᒐᕐᓂᕆᔭᐃᑦ ᓂᕆᐅᒋᔭᖃᖃᑎᒋᓚᐅᖅᑕᐃᑦ ᐊᒻᒪᓗ
ᓯᕗᓂᒃᓴᖃᖃᑎᒋᓚᐅᖅᑕᐃᑦ, ᐃᓄᑑᓗᐊᕐᓃᑦ, ᓂᖖᒐᐅᒪᓃᑦ ᐊᒻᒪᓗ ᓄᒫᓱᖕᓃᑦ. 



ᐱᒻᒪᕆᐅᔪᖅ ᐃᖅᑲᐅᒪᓗᑕ ᐊᓯᔾᔨᕐᓇᕐᒪᑦ ᐃᓅᔪᓐᓃᖅᑐᖃᓚᐅᖅᑎᓪᓗᒍ ᖃᓂᒋᔭᑦᑎᓐᓂ. ᑐᓴᕈᒥᓇᖅᑐᖅ
ᕿᒃᓵᖕᓂᖅ ᓴᖅᑭᑎᑦᑎᔪᓐᓇᕐᒥᒻᒪᑦ ᐃᓱᒪᒃᑯᑦ ᐅᒃᐱᕐᓂᒃᑯᓪᓗ ᐱᕈᖅᐸᓪᓕᐊᓂᕐᒥᒃ, ᒪᓕᒃᑐᒍ ᖃᓄᖅ
ᑲᒪᒋᒻᒪᖕᒑᑦᑎᒍᑦ. ᒪᒥᒍᓐᓇᖅᑐᒍᑦ ᐃᓚᖖᒐᓚᐅᖅᑎᓪᓗᑕ ᐊᒻᒪᓗ ᐋᓐᓂᐊᓇᖅᑐᓪᓗ
ᐊᓯᐅᕙᓪᓕᐊᔪᓐᓇᖅᑐᑎᑦ, ᑭᓯᐊᓂ ᐃᒃᐱᖕᓂᐊᓂᒃᑯᑦ ᕿᓗᕈᖃᐃᓐᓇᕐᓇᖅᑐᖅ. ᕿᒃᓵᖕᓂᖅ
ᐃᓱᒪᒋᔭᐅᕙᒃᑐᖅ ᐊᒥᓱᓄᑦ ᐃᓅᓯᓕᒫᒧᑦ ᐱᓕᕆᐊᖕᒍᕙᖕᓂᖕᒐᓄᑦ. ᐊᒃᑐᐃᓂᖃᖅᑐᖅ ᐃᓅᓯᕐᓄᑦ
ᐊᒻᒪᓗ ᑭᓇᐅᓂᕆᔭᕐᓄᑦ. ᐊᒻᒪᓗᑦᑕᐅᖅ, ᐃᓅᔪᓐᓃᖅᑐᖃᖅᑎᓪᓗᒍ, ᓄᑖᓂᒃ ᐃᓅᖃᑎᑖᓲᖖᒍᒻᒥᔪᑦ
ᓇᒡᓕᒋᔭᒥᒃ, ᑐᖖᒐᕕᖃᖖᒋᑦᑐᑦ ᑎᒥᖕᒋᓐᓂ ᑭᓯᐊᓂ ᐃᖅᑲᐅᒪᓂᒃᑯᑦ ᐅᒃᐱᕐᓂᒃᑯᓪᓗ.

ᐊᔪᕐᓇᕆᑐᐃᓐᓇᕆᐊᖃᖅᑕᐃᑦ ᐅᖃᐅᔾᔨᔭᕆᐊᒃᓴᖅ ᖃᓄᖅ ᓇᒡᓕᒋᔭᐃᑦ ᐃᓅᔪᓐᓃᕐᓂᕐᒪᖕᒑ.
ᐃᓱᒪᖅᓲᑎᒋᔭᐃᑦ ᐅᖃᓪᓚᐅᓯᕆᒍᒪᒍᕕᐅᒃ ᓇᒡᓕᒋᔭᕕᑦ ᐃᓅᔪᓐᓃᕐᓂᕆᓚᐅᖅᑕᖕᒐ. ᓇᓗᓇᐃᖅᓯᓂᖅ
ᑐᖁᓚᐅᕐᓂᖕᒐᓂᒃ ᐃᒻᒥᓃᖅᑐᓂ ᐱᒻᒪᕆᐅᔪᓐᓇᖅᑐᖅ ᒪᒥᓴᕐᓂᕐᒧᑦ. ᑭᓯᐊᓂ ᐃᓕᖕᓂᑐᐊᖅ
ᖃᐅᔨᒪᓂᐊᖅᑐᑎᑦ. ᐅᖃᓪᓚᖃᑎᖃᖃᑦᑕᕆᐊᖃᑐᐃᓐᓇᕆᐊᖃᖅᑐᑎᑦ ᐅᒃᐱᕆᔪᓐᓇᖅᑕᕐᓄᑦ ᐃᓄᖕᒧᑦ
ᐱᓕᕆᔨᓪᓚᕆᒻᒧᓪᓘᓐᓃᑦ, ᓲᕐᓗ ᓘᒃᑖᒧᑦ, ᐃᓐᓇᕐᒧᑦ, ᐅᒃᐱᕆᔭᒃᑯᑦ ᐅᖃᐅᔾᔪᐃᔨ, ᐃᓄᓕᕆᔨ,
ᐃᓱᒪᓕᕆᔨ/ᐃᑲᔪᖅᑎ, ᐅᕝᕙᓘᓐᓃᑦ ᑭᓇᒥᒃᑭᐊᖅ ᐊᑐᖅᓯᒪᔪᖅ ᐃᕝᕕᑦ ᐊᑐᖅᓯᒪᔭᖕᒐᓂ.
ᐃᑲᔪᕈᓐᓇᑐᐃᓐᓇᕆᐊᓖᑦ ᐃᓕᓐᓂᑦ ᖃᐅᔨᓇᓱᐊᕐᓂᕐᒥᑦ ᖃᓄᖅ ᐅᖃᕈᓐᓇᕐᒪᖕᒑᖅᐱᑦ ᐊᒻᒪᓗ ᖃᓄᖅ
ᐅᖃᓪᓚᐅᓯᖃᕈᒪᒻᒪᖕᒑᖅᐱᑦ ᖃᓄᐃᓐᓂᕐᒪᖕᒑᑦ. ᓇᓗᓇᐃᓪᓗᐊᕆᐊᑐᖖᒋᑦᑐᖅ ᐃᓅᔪᓐᓃᓚᐅᖅᑑᑉ
ᒥᒃᓵᓄᑦ, ᖃᓄᐃᓐᓇᓂᓗ ᐃᓄᐃᑦ ᐅᖃᐅᑎᒍᕕᒋᑦ ᐅᖃᓪᓚᐅᓯᕆᔪᓐᓇᕐᒪᖕᒑᖅᐱᐅᒃ
ᐅᖃᓪᓚᓯᕆᔪᓐᓇᖖᒋᒻᒪᖕᒑᖅᐱᐅᓪᓗ. ᐃᖅᑲᓇᐃᔭᖅᑎᑦᑎᔨᑦ, ᐃᖅᑲᓇᐃᔭᖃᑎᑎᑦ, ᐃᓕᓐᓂᐊᕐᕖᑦ,
ᐃᒡᓗᓂ ᐊᑐᖅᑐᐊᖅᑎᑦᑎᔨᑦ, ᐃᓄᓕᕆᔩᑦ ᐊᒻᒪᓗ ᐱᖃᓐᓇᕆᔭᑎᑦ ᓄᓇᖅᑲᑎᒋᖖᒋᑕᑎᑦ
ᐅᖃᐅᔾᔭᐅᔭᕆᐊᓖᑦ ᓇᒡᓕᒋᔭᐃᑦ ᐃᓅᔪᓐᓃᓚᐅᕐᓂᖕᒐᓂᒃ. ᑎᓕᓯᔪᓐᓇᖅᑐᑎᑦ ᐅᖄᓚᑎᑦᑎᓗᑎᑦ
ᐊᔪᕈᕕᑦ. 

ᐃᓚᖕᒋᑦ ᐃᓄᐃᑦ ᖃᐅᔨᒪᖖᒋᑐᐃᓐᓇᕆᐊᓖᑦ ᖃᓄᖅ ᐃᓕᖕᓂᒃ ᐃᑲᔪᖅᑐᕈᓐᓇᕐᒪᖕᒑᑕ ᐃᓚᖕᒋᓪᓗ
ᐊᔪᑐᐃᓐᓇᕆᐊᓖᑦ, ᑭᓯᐊᓂ ᐊᑕᐅᓯᖅ ᐃᒃᐱᒍᓯᑦᑎᐊᖅᑐᖅ, ᑐᑭᓯᐅᒪᔪᖅ, ᐊᒻᒪᓗ
ᐃᑲᔪᖅᑐᕈᓐᓇᑦᑎᐊᖅᑐᖅ ᐃᓄᒃ ᐃᑲᔫᑎᕐᔪᐊᕐᓂᐊᖅᑐᖅ. ᐱᒻᒪᕆᐅᕗᖅ ᓇᓂᓗᒍ ᑕᐃᓐᓇ ᐃᓄᒃ ᐊᒻᒪᓗ
ᐅᖕᒐᓯᖖᒋᑐᐃᓐᓇᕆᐊᓕᒃ. ᐃᑲᔪᖅᑐᐃᔪᓐᓇᖅᑐᑦ ᖃᓂᒋᔭᕐᓃᑦᑐᐃᓐᓇᐅᔪᑦ. ᐱᔭᕐᓂᖖᒋᒍᓐᓇᖅᑐᖅ
ᐃᑲᔪᖅᑕᐅᔪᒪᓗᓂ, ᑭᓯᐊᓂ ᐃᑲᔪᖅᑕᐅᔪᒪᔭᕆᐊᖃᖅᑐᑎᑦ.

ᐃᑲᔪᖅᑕᐅᓂᖅ ᕿᒃᓵᒃᑎᓪᓗᑎᑦᐃᑲᔪᖅᑕᐅᓂᖅ ᕿᒃᓵᒃᑎᓪᓗᑎᑦ

ᐊᒥᓱᑦ ᐃᒻᒥᓃᔨᐊᖃᖅᓯᒪᔪᑦ ᐃᓄᑑᑎᑕᐅᒐᔪᒃᑐᑦ ᓂᐱᖃᕐᓇᑎᓪᓗ ᐃᑲᔪᖅᑕᐅᔭᕆᐊᖃᓪᓚᕆᑦᑎᓪᓗᒋᑦ
ᓇᒡᓕᒋᔭᐅᓗᑎᑦ, ᑲᖖᒍᓵᖅᑕᐅᖖᒋᓪᓗᑎᑦ ᐅᕝᕙᓘᓐᓃᑦ ᑲᒪᒋᔭᐅᖖᒋᓪᓗᑎᑦ ᓇᒡᓕᒋᔭᖕᒋᑕ
ᖃᓄᐃᓚᐅᕐᓂᖕᒋᓐᓄᑦ. ᐊᒃᓱᕈᑐᕕᓂᐅᑐᐃᓐᓇᕆᐊᖃᕐᒪᑕ ᐊᔾᔨᒌᖖᒋᑦᑐᑎᒍᑦ:

ᐃᓚᖖᒐᖅᑐᕕᓂᐅᑐᐃᓐᓇᕆᐊᓖᑦ ᐃᓅᓯᖕᒐᓄᑦ ᐊᑦᑐᐊᓂᓕᓪᓚᕆᐊᓗᖕᒧᑦ.
ᑐᖁᔪᖃᑲᓪᓚᖕᓂᖅ, ᖁᐊᖅᓵᕐᓇᖅᑐᒃᑯᑦ ᑐᖁᔪᖃᖅᑐᕕᓂᐅᑐᐃᓐᓇᕆᐊᓕᒃ; ᐊᒻᒪᓗ ᐱᖕᒐᔪᖕᒐᑦ.
ᐃᓚᒥᓄᑦ ᐱᖃᓐᓇᕆᔭᖕᒋᓐᓄᓪᓘᓐᓃᑦ ᐃᑲᔪᖅᑕᐅᔪᓐᓇᖅᑐᖖᒋᑦᑐᕕᓂᐅᑐᐃᓐᓇᕆᐊᓖᑦ
ᐃᓚᐃᓕᕿᔾᔪᑎᖕᒋᑎᒍᑦ. 

ᓈᓚᒋᑦ. ᐃᑲᔪᕐᓂᖅ ᐱᒋᐊᕈᑎᖃᕈᓐᓇᖅᑐᖅ ᓈᓚᒍᓐᓇᕐᓂᕐᒥᒃ. ᑎᒥᒃᑯᑦ ᓴᖅᑭᔮᕐᓃᑦ ᓈᓚᒍᒪᓃᓪᓗ
ᐃᖅᑲᖅᑐᐃᖖᒋᑎᓪᓗᑎᑦ ᐃᑲᔫᑎᖃᒻᒪᕆᒃᐳᑦ. ᐃᓱᒫᓗᓗᐊᖖᒋᓪᓗᑎᑦ ᖃᓄᖅ ᐅᖃᕐᓂᐊᕐᒪᖕᒑᖅᐱᑦ.
ᓈᓚᑐᐃᓐᓇᕐᓗᑎᑦ ᐅᖃᐅᓯᕐᓂᑦ ᐃᓕᖕᓄᑦ ᐅᖃᐅᓯᐅᔪᓂᑦ. 

ᓇᒡᓕᒍᓱᖕᓂᖅ. ᐃᓄᒃ ᕿᒃᓵᒃᑐᖅ ᐱᔪᓐᓇᖅᑎᑦᑐᓐᓇᕐᓗᒍ ᐃᒃᐱᒋᔭᒥᓂᒃ ᐅᖃᐅᓯᖃᕈᓐᓇᖅᑎᓪᓗᒍ
ᐃᓕᕋᓱᖖᒋᓪᓗᓂ ᓈᒻᒪᒋᔭᐅᔾᔮᕋᓱᒋᑎᖖᒋᓪᓗᒍ. ᐃᓕᒐᓱᓪᓗᑎᑦ ᑐᑭᓯᓇᓱᓪᓗᑎᓪᓗ.
ᐃᓕᓐᓂᐊᖅᑎᖖᒋᓪᓗᒍ ᐅᕝᕙᓘᓐᓃᑦ ᓂᕆᐅᒋᔭᕐᓂᒃ ᐅᖃᐅᔾᔪᖖᒋᓪᓗᒍ. 

ᑕᕝᕙᓃᓪᓗᑎᑦ. ᑲᔪᓯᓂᕆᔭᐃᑦ ᐊᑐᐃᓐᓇᓂᕆᔭᐃᑦ ᐱᒻᒪᕆᐊᓘᕗᖅ. ᐋᓐᓂᐊᓂᕆᔭᐅᔪᓂᑦ
ᐲᔭᐃᔪᓐᓇᖖᒋᒃᑲᓗᐊᖅᑎᓪᓗᑎᑦ (ᐲᔭᐃᓇᓱᒋᐊᖃᖖᒋᑦᑐᑎᑦ), ᐊᑐᐃᓐᓇᐅᔪᓐᓇᖅᑐᑎᑦ ᕿᒃᓵᒃᑐᒧᑦ.
ᐊᑐᐃᓐᓇᐅᖕᒋᓐᓇᕐᓗᑎᑦ ᐱᓇᓱᐊᕈᓯᒐᓚᖕᓄᑦ, ᑕᖅᑭᒐᓴᖕᓄᑦ, ᐊᕐᕌᒍᒐᓴᐅᓂᐊᖅᑐᓄᓪᓗ. 

ᐃᑲᔪᖅᑐᕐᓗᒋᑦ ᐃᓄᐃᑦ ᕿᒃᓵᒃᑎᓪᓗᒋᑦᐃᑲᔪᖅᑐᕐᓗᒋᑦ ᐃᓄᐃᑦ ᕿᒃᓵᒃᑎᓪᓗᒋᑦ

14

ᐅᖃᐅᓯᖅ. ᐅᖃᐅᓰᑦ ᐱᒻᒪᕆᐅᒻᒪᑕ,
ᐅᖃᐅᓯᓪᓗᐊᑐᖃᑦᑕᖅᑕᕗᑦᐃᑲᔪᖅᓱᐃᔪᓐᓇᖅᑐᑦ
ᐃᓄᐃᑦ ᒪᒥᓴᕐᓂᖕᒋᓐᓄᑦ ᐊᑲᐅᔪᒥᒃ. ᑕᐃᒎᓯᖅ
“ᐃᒻᒥᓃᖅᑐᖅ” ᐊᑐᖅᑕᐅᓲᖕᒍᒻᒪᑕ ᐱᕋᔭᒍᑕᐅᔪᓄᑦ.
ᐃᓚᒃᑲᓐᓂᕐᓗᒍ, ᑕᐃᒎᓯᖅ “ᐃᒻᒥᓃᖅᑐᖅ”
ᐊᒃᑐᐊᓂᖃᖖᒋᑦᑐᖅ ᐱᓪᓚᕆᒃᑐᒧᑦ - ᐃᒻᒥᓃᕐᓂᖅ
ᖁᐊᖅᓵᕐᓇᖅᑐᒻᒪᕆᐅᒻᒪᑦ. “ᑐᖁᔪᖅ ᐃᒻᒥᓃᖅᑐᓂ”
ᑐᑭᖃᕐᓂᖅᓴᖅ ᖃᓄᐃᑦᑐᖃᓚᐅᕐᓂᖕᒐᓄᑦ.
ᐱᒻᒪᕆᐅᕗᖅ ᐃᖅᑲᐅᒪᓗᒋᑦ ᐅᖃᐅᓰᑦ ᐊᑐᖅᐸᒃᑕᕗᑦ
ᐃᑲᔪᖅᑐᐃᓕᕌᖕᒐᑦᑕ ᑭᓇᑐᐃᓐᓇᕐᒥᒃ ᕿᒃᓵᒃᑐᒥᒃ.



ᑐᐊᕕᕐᓇᖅᑐᖃᖅᑎᓪᓗᒍ ᑭᐅᔩᑦ: ᐃᓱᒪᓕᕆᓂᕐᒧᑦ ᐊᒃᓱᕈᕐᓇᖅᑐᒃᑰᖅᑐᓄᑦ ᐱᓕᕆᔩᑦ
(MHCRT) ᐃᑲᔪᖅᑐᕈᓐᓇᖅᑐᑦ ᐃᓄᖕᓂᒃ, ᐃᓚᒌᓂᑦ ᐊᒻᒪᓗ ᓄᓇᓖᑦ ᐊᑐᖅᑎᓪᓗᒋᑦ
ᑭᖕᒍᓂᖕᒐᒍᓪᓗ ᐱᕐᔪᐊᓂᒃ ᐊᑐᖅᑐᖃᖅᑎᓪᓗᒍ. ᑖᒃᑯᐊ ᐱᓕᕆᖃᑎᒌᑦ ᐊᐅᓚᔾᔭᒃᑎᑕᐅᓪᓗᑎᒃ
ᐊᑕᐅᓯᑦᑕᐃᓐᓇᕐᒦᓪᓗᑎᒃ ᐅᐸᒍᑎᓗᑎᒃ ᐃᑲᔪᕈᓐᓇᖅᑐᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐊᕕᒃᑐᖅᓯᒪᔪᓂ ᑎᑎᕋᕐᕕᔅᓯᓐᓄᑦ ᖃᐅᔨᒋᐊᕈᓐᓇᖅᐳᑎᑦ ᐅᕗᖕᒐ:

ᐃᑲᔪᖅᑐᖅᑕᐅᕝᕖᑦᐃᑲᔪᖅᑐᖅᑕᐅᕝᕖᑦ

ᕿᑎᕐᒥᐅᓂᑦ: 1-867-983-4670 
(ᐃᓅᓯᖃᑦᑎᐊᖅᑐᓕᕆᔨᒃᑯᑦ - ᐃᖃᓗᒃᑑᑦᑎᐊᖅ) 

ᑭᕙᓪᓕᕐᒥ: 1-867-645-2600 
(ᐳᓛᕐᕕᒃ ᑲᑉᓗ ᐱᖃᓐᓇᕆᔭᖃᕐᕕᒃ – ᑲᖕᒋᖅᖠᓂᖅ)

 ᕿᑭᖅᑕᓂ: 1-888-331-4433 
(ᐃᓕᓴᖅᓯᕕᒃ - ᑲᖕᒋᖅᑐᒑᐱᒃ)

ᓄᓇᕗᒻᒥ ᑲᒪᑦᑎᐊᖅᑐᑦ ᐅᖄᓚᐅᑎᖕᒐ (ᖃᓪᓗᓈᑎᑐᑦ, ᐃᓄᒃᑎᑐᑦ) 
 1-800-265-3333 ᐅᕝᕙᓘᓐᓃᑦ 1-867-979-3333

ᓄᓇᕗᑦ ᒐᕙᒪᒃᑯᖕᒋᓐᓄᑦ ᐃᖅᑲᓇᐃᔭᖅᑎᖕᒋᑦ/ᐃᓚᒌᓄᑦ ᐃᑲᔪᖅᑕᐅᕕᒃ
 (ᖃᓪᓗᓈᑎᑐᑦ, ᐃᓄᒃᑎᑐᑦ)

 1-800-663-1142 

ᑲᓇᑕᐅᑉ ᒐᕙᒪᒃᑯᖕᒋᓐᓄᑦ ᐃᖅᑲᓇᐃᔭᖅᑎᓄᑦ/ᐃᓚᒌᓄᑦ ᐃᑲᔪᖅᑏᑦ 
1-800-268-7708 

ᑲᓇᑕᒥ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ 
ᐅᖄᓚᐅᑎᖕᒐ: 1-866-925-4419 

ᐊᓯᐅᓯᒪᔪᑦ ᐃᓄᐊᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ
ᐃᑲᔪᖅᑐᖅᑕᐅᓂᖕᒋᑦ: 1-844-413-6649 

ᑲᓇᑕᒥ ᐃᒻᒥᓃᖅᑎᑦᑎᑦᑕᐃᓕᓂᕐᒧᑦ ᐱᔨᑦᑎᕋᐅᑎᑦ (ᖃᓪᓗᓈᑎᑐᑦ) 
9-8-8 

ᓂᕆᐅᖕᓂᖕᒋᑦ ᖃᓄᐃᖖᒋᑦᑎᐊᕐᓂᕐᒧᑦ ᐅᖄᓚᕕᒃᓴᖅ ᐊᒻᒪᓗ ᐃᑭᐊᖅᑭᕕᒃᑯᑦ
ᐃᓅᓯᓕᕆᔭᐅᓂᕐᒧᑦ ᐱᔨᑦᑎᕋᐅᑎᑦ ᐊᒻᒪᓗ ᐃᓄᒃᑎᑐᑦ ᐅᖃᕈᓐᓇᖅᑐᒥᒃ ᑐᒃᓯᕋᕈᓐᓇᖅᑐᑦ: 

1-855-242-3310 ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᐅᖃᖃᑎᖃᕐᓗᑎᒃ
hopeforwellness.ca 

ᓄᓇᕗᑦ ᒐᕙᒪᒃᑯᓐᓂ ᐋᓐᓂᐊᖃᕐᓇᖖᒋᑦᑐᓕᕆᓂᕐᒧᑦ ᒪᒥᓴᕐᓂᖅ ᐅᖃᓪᓚᖕᓂᒃᑯᑦ
healing@gov.nu.ca 
1-888-648-0070 

ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ 
www.inuusiq.com 
1-800-265-3333 


